
Altxa! Egin dezagun posible

P andemiatik atera eta orain gerra 
dugu albiste. Egoera batean 
nahiz bestean, patronalaren 

interesak dira lehentasun. Pandemian, 
farmazeutikak aberastu ziren, eta, 
orain, armagintzaren eta energia 
trasnazionalen txanda da.

Langileok, aldiz, gero eta txiroagoak 
gara. Prezioak gure soldaten gainetik 
ari dira hazten. Zerbitzu publikoek ez 
dituzte herritar guztien osasuna, 
hezkuntza edota etxebizitza beharrak 
asetzen. Bizitzari eusteko 
ezinbestekoak diren zaintza lanek 
emakumeen* bizkar jarraitzen dute.

Finean, testuinguruak aldatzen dira, 
baina oinarrian dagoen arazoa bera da: 
egungo sistema ekonomiko eta soziala, 
bidegabea izateaz gain, bideraezina da. 
Energia eta materialak agortzen ari 
dira, larrialdi klimatikoa areagotzen. 
Eta baliabideak –gero eta urriagoak– 
eskuratzeko, gerra militar eta 
komertzialak ari dira ugaritzen. Horren 
guztiaren ondorioz, gero eta herritar 
gehiago migratzera behartuak dira.

Zorionez, alternatiba badago: 
planetaren baliabideak mugatuak 
direla aintzat hartuta, eredu ekologiko 

sostengarria ezarri eta birbanaketa 
politikak bultzatzea. Enplegua, zaintza 
lanak eta ondasuna banatzea. 
 Horixe LABek proposatzen duen 
“banaketa hirukoitza”ren 
funtsa.

Erronka globala da, baina herrialdez 
herrialde gauzatu beharrekoa. Euskal 
Herrian egin ahal izateko estatu-
tresnak behar ditugu: Euskal Lan 
Kodea eta Euskal Gizarte Segurantza. 
Burujabetza eskuratzea behar dugu, 
Madrilen eta Parisen posible ez diren 

aldaketak Euskal Herrian gauzatu ahal 
izateko.

Urratsak eman ditzagun gaurdanik. 
Lantoki eta sektore mailan borrokak 
piztu ditzagun. Politika publikoak 
aldatzeko borroka egin dezagun.

Datorren Maiatzaren 1ean, 
Donostian izango dugu zita. 
12:00etan Easo Plazatik abiatuko den 
manifestazioan parte hartzeko deia 
egiten diegu Beterri-Aiztondoko 
herritarrei.

Altxa eta abian jar gaitezen!

EUKEN VILLASANTE LAB SINDIKATUA

A. CABRERA / X. LASA ASTEASU
Suitzan hamabost urtez egon 
ondren, etxean zara berriro. Zai-
la egiten al da hemengoari mar-
txa hartzea, denbora luzean 
kanpoan egon ostean?
Ia nire bizitzaren herena iga-
ro dut ihesean, baina ez naiz 
arrotz sentitu bueltatzean. 
Beti izan dut kezka hori: jen-
deak ezagutuko al nau? Bada, 
ateak eta bihotzak irekita to-
patu ditut, oso presente nago 
oraindik. Alabarekin zein Sui-
tzako lagunekin egin dut itzu-
lera, eta horrek ekarri du egu-
neroko haustura hori ez hain 
bortitza izatea, baita babesa 
sentitzea ere.
Oso aldatua ikusi al duzu etxea?
Pixka bat handituta ikusi dut 
herria, eta, hizkuntzari dago-
kionez, aldatuta, alegia, kalean 
gaztelera gehiago entzuten 
dut, gazteen artean, esaterako. 
Horrek asko harritu nau. Bes-
talde, presoekiko zein ihesla-
riekiko presentzia nabarmen 
jaitsi da. Kaleak pintadez, 
kartelez eta pankartez josita 
gogoratzen ditut. Hutsunea 
nabaritu dut orain.
Itzuli zara, baina, azaldu duzu-
nagatik, ez espero bezala. Zer-
gatik?
Inoiz ez nuen espero gatazka 
alde bakarreko prozesu gisa 
itxiko zenik. Hau da, nik uste 
nuen, bere garaian, konpon-
bide kolektibo baten ondorioz 
etxeratuko ginela preso eta 
iheslariak, nor bere tokitik, 
zuzen-zuzenean, eta herria 
gu itxaroten genuela. Ez da 

horrela izaten ari: lehenbizi, 
Madril zapaldu behar izan dut, 
tortura inpunitate osoz onar-
tzen duen Audientzia Nazio-
nala. Dena dela, ez naiz etorri 
beraiek nahi zuten moduan, 
atxilotuta, espetxean, disper-
tsioan.
Hasieran, ETAko kide izatea ego-
tzi zizuten. Orain, soilik, doku-
mentuak faltsutu izana. Nola jaso 
duzu hori?
Lehenbiziko atxiloketa, 1999an, 
kondena politikoa izan zen, 
baita 18/98 makroepaiketa 
ere, hau da, garbi ikusi nuen 
nire ideiengatik eta borroka-
tzeko moduagatik kondenatu 
nindutela. Bigarren atxiloke-
ta (2016) ere ildo beretik joan 
zen, finean, Espainiako Esta-
tuarentzat guztia da ETA eta 

ez dute frogarik behar horre-
tarako. Esaterako, torturapean 
esan nituenak lehen aldian 
nire kontra erabili zituzten, 
eta horiek hamabi ia urteko 
espetxe-zigorra ezartzeko ba-
lio izan zuten.

Espainiako Estatuak nire 
aurka pauso bat ematen zuen 
aldiro ateratzen genuen Suitzan 
torturaren afera. Ezinegon 
handia sortzen zuen bertan 
gaiak. Hala, urtez urte, froga-
rik lortu ez dutenez, aldatu 

egin da egoera: ETAkidea nin-
tzela esatetik, ni atxilotzeko 
nazioarteko agindua kentzera 
eta, soilik, bi agiri faltsu iza-
tearen erantzuletza egoztera 
(delitu baxua) igaro dira. Are 
gehiago, Suitzan ez da legez 
kanpokoa agiri faltsua izatea, 
horren erabilera baizik.
1999an, atxilotu, torturatu, bor-
txatu egin zintuen Guardian Zi-
bilak. Bizipen horiek publikoki 
aitortu dituzu maiz, zuretzat 
terapiarik egokiena delakoan.
Asko ikasi dut, eta, nolabait, 
nire burua babesten ere bai. 
Nire parte dira torturak, eta 
hori zaila da onartzea, min 
ematen duelako bizipen horiei 
hitzak jartzea. Feminismoa 
oso bidelagun inportantea 
izan da; urte hauetan guztie-
tan tresnak eman dizkit bizitzen 
ari nintzena ulertzeko, eta 
konturatzeko niri egindakoa 
testuinguru baten barruan 
kokatzen dela: egitura patriar-
kal bat dago, eta tortura sis-
tematikoa emakume euskal 
herritarren kontra ere erabili 
izan da.

Komisaldegian gertatu zen 
hori itzalpetik argitara atera 
dut nik. Kontatzeak on egin 
dit niri, eta aurrerapausoa dela 
iruditzen zait torturaren aur-
kako borrokan. Izan ere, ba-
dakit kontatzeko gai izango 
ez nintzela pentsatzen zutela, 
edo horixe zela beraien xedea, 
ni ezgai bihurtzea hori ez azal-
tzeko.

Azaleratzeko premia kolek-
tiboa sentitzen nuen, askok 
ezin izan dutelako publiko 
egin, bizipen asko gelditu di-
relako komisaldegian. Guk ez 
badugu egiten, aldebakarta-
sunez, gurea ez den beste modu 
batean eraikiko da errelatoa. 
Ikasi dut, hortaz, kontatzen, 
barren-barrenera jo gabe, al-
diro min eman gabe, aldiro 
zauriak ireki gabe. Adibidez, 
errazagoa zait beste norbaiti 
gertatu izan balitzaio bezala 
kontatzea nik bizitakoa.

Komisaldegian, momentu 
batean, nire buruarengandik 
disoziazio bat eman zen, kon-
tatzen ari nintzen hori hain 

"Torturaren aurrean, 
oso beharrezkoa da 
memoria egitea"
NEKANE TXAPARTEGI NIEVE IHESLARIA ETA PRESO POLITIKO OHIA

Asteasura, jaioterrira itzuli da hainbat urteren ostean. Ibilbideko bizipen gorabeheratsuez, zaurien 
osaketaz, torturaren aitortzaz, espetxeaz eta beste zenbait hausnarketari buruz, luze eta zabal

"KOMISALDEGIAN 
GERTATU ZENA 
ARGITARA ATERA 
DUT"

Nekane Txapartegi, Asteasun. AIURRI

baitzen izugarria, errazagoa 
zitzaidala esatea “hau ez naiz, 
hau beste neska bat da”. Go-
goan dut momentu batean 
nik neuk pena sentitzen nue-
la gorputz horrengatik.

Horren aurrean, oso beha-
rrezkoa da memoria egitea, 
eta horrek ez du esan nahi 
lehena gogoratzea, kontatu 
nahi ez diren biolentziak azal-
tzea baizik. Lekukotza ematea 
botere-hartzeko bidea izan da 
nire kasuan, eta ez maila in-
dibidualean soilik.

Nola baino, zergatik tortu-
ratu ninduten interesatzen 
zait niri, nahiz eta morbosita-
tetik ihesi, garrantzitsua den 
jakitea zapaldu ninduten mo-
dua, emakumeon gorputzak 
gudu-zelai direlako. Espainiak 
eta Frantziak tortura erabili 
dute gure herria suntsitzeko. 
Horren aurrean garrantzitsua 
da, nire ustez, kolektibotasu-
na indartzea ezin baitugu bizi 
oraindik tortura onartzen duen 
eta berriro ez gertatzeko ber-
merik jartzen ez duen territo-
rio batean.
Torturaz hitz egiteko espazioak 
daudela uste duzu?
Espazioak sortu daitezke, en-
tzun nahi digun jendearen 
artean. Baina hor dago gakoa, 
entzungor egiteaz gain, isila-
razi egin nahi gaituztelako. 
Guardia Zibila Asteasu aldean 
dabil azken egunotan, “he-
mendik zabiltza, eta gutaz 
gezurrak esan dituzu”, mezua 
zabaldu nahian. Beldur horiek 
kentzeko babes kolektiboa 
behar da, eta, horretarako, 
espazioak bilatu behar dira, 
alde bakarreko kontaketa 
etxeetan, eskoletan, kaleetan 
gailendu ez dadin.
Emakume izaerak torturan duen 
pisuaz hausnartu duzu sarri.
Gogoan dut 1999an lehenen-
goetariko emakumea izan 
nintzela tortura sexista publi-
koki salatzen. Donostian, me-
dioen aurrean argitu nuen 
bortxatu nindutela, nahiz eta, 
orain, beste modu batean 
egingo nukeen. Motxila izan 
dut bidean baina hori kudea-
tzen ikasi dut, tortura sexista-

ren lanketa eginez TATen eta 
mugimendu feministarekin. 
18/98 makroepaiketa ere mu-
garri garrantzitsua izan zen, 
emakume gorputzetik tortura 
salatzea erabaki nuelako.

Audientzia Nazionalean, 
tortura babesten duen apara-
tuaren bihotzean, gai izan 
nintzen salaketa ozen egiteko. 
Ni apurtzeko tortura sexista 
erabili zuten. Bidean, kolpeak, 
mehatxuak, hiltzeko simulazio 
gogorrak egin zizkidaten, bes-

teak beste. Baina puskatu? Niri 
tortura sexistak puskatu nin-
duen. Horregatik egin nuen 
salaketa posizio horretatik, 
eta zaurien berrosatzea ere 
maila horretatik etorriko da.
2007an, ihes egitea erabaki ze-
nuen. Zergatik ihes egin? Zerga-
tik Suitza?
Ihesari dagokionez, berriro 
ere erabaki bera hartuko nuke. 
Niretzat sententzia politikoa 
onartzea, tortura onartzea zen. 
Hor ere bazegoen beste gal-
dera bat, amatasuna. Horrek 
badu tortura sexistarekin ze-
rikusi handia, komisaldegian, 
behin baino gehiagotan esan 
zidatelako antzu utziko nin-
dutela. Muga biologikoa ere 
bazegoen, ihesari ekin nionean 
35-36 urte nituelako. Gainera, 

ez nion borrokatzeari utzi nahi. 
Gizonen kasuan ez da inoiz 
zalantzan jartzen, aitatasuna 
eta militantzia bateragarriak 
direlakoan, baina, gure kasuan? 
Galdera hori egiten zaigu.

Bide horretan, Suitza ez zen 
zehazki erabakitako leku bat 
izan; askotan pentsatu izan 
dut: “Zer egiten dut nik Suitza 
bezalako herrialde kapitalista 
neoliberal batean?”. Aukeran, 
ez nintzateke bertara joango, 
baina azken urteetan, aski 
zaila zen Europatik irtetzea, 
errepresioagatik. Herrialdea-
ren txarrenean, umearen beha-
rrak babesteko aukerak ema-
ten dizkizu, adibidez, ilegala 
izanda ere, eskolaratzeko.
Ama zein iheslari, eta, ondoren, 
preso. Nola oroitzen duzu hori?
Ilegaltasun batean bizi ginen, 
uneoro batera, beste hizkun-
tza bat hitz egiten den herrial-
de arrotz batean. Suitzan, 
alabarekin beldur gabe bizitzen 
ahalegindu nintzen, alaia izan 
zedin egunerokoa. Piratak 
ginela esaten nion, ez genue-
la araurik, eta gure altxorra 
euskara zela, baina ezkutuan 
hitz egin behar genuela ba-
tzuetan, besteek ez ezagutze-
ko. Horrela, egunero, lau ur-
terekin eskolan hasi behar izan 
zuen arte. Ilegaltasuna agerian 
utzi nuen, baina umearen 
beharrak ziren nire lehenta-
suna, arriskuak arrisku. Ho-
rrela, beti, buruarekin eta 
bihotzarekin jolasten, hiri 
handi batean, oharkabean bizi 
ahal izateko.

Horrela egin genuen gure 
ibilbidea, harremanduz, la-
guntasunak sortuz, baina ino-
ri nor garen esan gabe. Biok 
batera joatea garrantzitsua 
izan da, bestela, bide erdian 
geldituko ginateke.

2014-2016 urte bitartean, 
atxiloketaren aurretik, ilegal-
ki Espainiako Poliziak nola 
jarraitzen ninduen nabaritu 
genuen. Beldurtu egin nintzen, 
ezaguna zitzaidalako guda 
zikina. Hor ikusi nuen estatuek 
ez dutela inongo kezkarik zure 
ahultasunik handienean ziz-
tatzeko. Azkenean, 2016ko 

Hamabost urte igaro ditu erbestean. AIURRI

"SENTENTZIA 
ONARTZEA, 
TORTURA 
ONARTZEA ZEN"

apirilaren 6an atxilotu 
ninduten, alabaren eskolaren 
atarian. Haustura itzela eman 
zen une horretan, denbora 
osoan batera egotetik, banan-
duta egotera igaro ginelako. 
Alaba kendu zidaten, eta ez 
nekien nola zegoen, nola har-
tuko zuen, ez eta zer egin ne-
zakeen ere.

Lehenbiziko atxiloketa go-
gorra izan zen. Baina, bigarren 
honetan, alaba zegoen tartean, 
eta ezin nuen ezer egin. Tor-
turaren zauriak ireki zitzaiz-
kidan. Inkomunikatuta sartu 
ninduten espetxean. Nola 
heldu horri?

Gure harremana politizatu 
zuten. Astean behin idazten 
genion elkarri, baina beran-
duago iristen zitzaizkigun 
gutunak eta eskolan egindako 
marrazkiak, izan ere, itzuli 
egin behar zituzten zer esaten 
genuen ulertzeko. Behin eta 
berriz errepikatzen nien nik: 
"Zer itzuli behar duzue ma-
rrazki batean? Maitasuna bes-
terik ez dago eta...". Gogorra 
izan zen alabarentzat. Ez diot 
zapalkuntzaz askorik kontatu 
behar izan alabari, bere azalean 
bizi izan duelako. Gogoan dut, 
bisitaldietan, nola ematen zuen 
zeukan onena, ni ez kezkatze-
ko. Baina, bai, gerora kontatu 
dit ahaleginak eta bi egiten 
zituztela gure harremana pus-
katzeko.
Kartzela-sistemari buruz eginak 
dituzu gogoetak. Zigorretik zen-
bat dauka oinarrian?
Suitzan ez da ohikoa preso 
politikoak egotea. Lehenago 
egon zen anarkista bat, baina 
gehiagorik ez dut ezagutzen. 
Nire kasuarekin argi gelditu 
zen Suitzak Espainiako Esta-
tuarekin zeukan harremana, 
euskaldunen aurkakoa. Egu-
nean, 23 orduz egoten nitzen 
zortzi metro karratuko ziega 
batean inongo harremanik 
gabe, eta alabaren hutsunea-
rekin. Idazketari eutsi nion, 
orduan, gertatzen ari zitzai-
dana kontatzeko, eta Suitzan 
ezezaguna zen kartzelaren 
alde hori erakusteko. Izan ere, 
bertan pobreak, migranteak, 

atzerritarrak, gaizkileak eta 
abar zeuden. Jendarteari ez 
zaio interesatzen bertan zer 
gertatzen den. Momentu ba-
tean, espetxean ez ninduen 
inork nahi, subjektu arrisku-
tsutzat nindutelako, nolabait, 
beste preso sozialen bote-
re-hartzea elikatzen nuen eta 
sistemaren aurka borroka 
egiteko gai nintzen.
Eta heteropatriarkaletik?
Sei hilabete eman nituen iso-
lamenduan, eta, gainera, den-
bora-tarte horretan, makina 
bat ordu igaro nituen tortu-
ra-bizipenen gaineko konta-
keta kronologiko zehatza 
egiten, asilo-eskaera ahalbi-
detzeko. Errazagoa egin zi-
tzaidan euskara ez den beste 
hizkuntza batean ematea le-
kukotza, nolabait, aukera eman 
didalako hain barrura ez sar-
tzen. Bada, egoera horretatik 
irteteko, lana bilatzea erabaki 
nuen. Horrela, gainerako pre-
soekin harremantzeko aukera 
nuen, eta, modu horretan, nire 
ziegan bakarrik egonda baino 
aukera gehiago nituen borro-
ka politikorako. Hor ukitu nuen 
kartzelaren izaera sexista be-
zain heteropatriarkala argi eta 
garbi azaleratzen duen ertze-
tako bat: lanaren banaketa. 
Besteak beste, izarak, lokuto-
rioak garbitu zein arropak 

tolestu behar genituen ema-
kumeok, hots, zaintzari bide-
ratutako lanen erantzukizuna 
genuen.

Hortaz, lana egiteko helbu-
ruaz gain, beste presoekin 
horri buruzko teorizazioa eta 
antolamendua egiteko xedez 
ere irten nintzen isolamendu-
tik. Ez zituzten "sistema" edo-
ta "heteropatriarkala" modu-
ko kontzeptuak ezagutzen, 
baina bai, ordea, bizitu. Patioan 
edo lanean ari ginela, pairatzen 
genituen zapalkuntzez mintzo 
ginen: “zergatik egin behar 
ditugu guk lan horiek?” Bes-
talde, ez geneukan aisialdi-jar-
duerarik, zeuden gutxi horiek 
gizonentzat zirelako. Horre-
gatik esaten dut beti espetxeak 
gizonek gizonentzat egin di-
tuztela; gu, aldiz, soberakina-
rekin bizitzera kondenatuak 
gaude.

Zigor soziala ere jarraika 
daukagu, kartzela ez delako 
guretzako leku; gure tokia etxea 
omen da, gainerakoak zaintzen 
eta patriarkatuaren rolak erre-
produzitzen. Ondorioz, zapal-
kuntza hirukoitza pairatu dut 
nik, hain justu ere, euskaldun 
gisa, borrokatzea erabaki du-
dalako; emakume naizen al-
detik, patriarkatuaren kontra 
jo dudalako; eta, ama presoa 
izateagatik, sistemarentzat 
espetxean ez baitago "ama 
onik". Azken hori dela eta jaso 
nuen zigorrik gogorrena: ha-
sieran, debekatu egin zidaten 
nire alaba besarkatzea, "in-
fluentzia txarra" nintzelakoan. 
Argi eta garbi neukan hori ez 
nuela onartuko, presoak ere 

eskubideak ditugulako. Horren 
jakitun, gogotik borrokatu 
genuen. Maiz, gainerako pre-
soek esaten zidaten pribile-
gioak ematen zizkidala niri 
espetxeak; nik erantzuten nien 
ezetz, horiek ez zirela pribile-
gioak, gure eskubideak baizik, 
eta guztien alde egiten nuela 
nik borroka.

Eztabaida jendarteratu ge-
nuen; Suitzak betidanik izan 
duen herrialde neutral eta 
eraginkorraren irudia apurtu 
egin zitzaien askori nire ka-
suarekin. Batetik, torturatzai-
leekin kolaborazio-lanak egi-
teagatik, eta, bestetik, espetxe 
barruan izandako tratuagatik.
Espazioaren antolamenduak ere 
zapaltzen al du emakume presoa?
Espetxean sartu berritan, zo-
rro txiki bat eman zidaten, 
hortzak garbitzeko eskuilare-
kin eta bestelakoekin. Gizonei 
beste bat ematen zaie bi-
zar-orriarekin, xaboiarekin, 
kondoiekin eta abarrekin. 
Hilekoa etortzen denean, non 
daude gure tanpoiak eta kon-
presak? Erosi egin behar ge-
nituen ekonomatoan, kaleko 
prezioan. Gure beharrei eran-
tzuteko baliabideak erosi egin 
behar genituen, baina nola 
egin hori dirurik gabe? Behar-
tuta zaude lan egiten, esplo-
tatua izaten, zure premiak 
asetzeko.

Ez geneukan emakumeen 
modulua, gu "modulu bere-
zian" egoten ginen: emaku-
meak, pertsona transexualak 
eta arazo psikologikoak zituz-
ten gizonezko presoak. Beste 
hitzetan, heteropatriarkatuan 
sartzen ez diren guztiak ginen 
bertan, ertzaren ertzean. Gor-
putzaren gaineko kontrola eta 
sexualizazioa etengabekoa 
zen. Patiora ateratzean, ezku-
tatu egiten ziguten, gizonezko 
presoek haragi puskak bagina 
bezala begiratzen gintuztela-
ko. Espetxeak berak elikatzen 
zuen mezu bortitz hori.

Ia autonomiarik ere ez ge-
nuen izaten: goizeko zazpietan 
gutuna idazteko behar nuen 
materiala eskatu behar nuen 
(guraizeak, margoak eta abar), 

22. Korrikan, lekukoa eraman zuen, asteasuarren izenean. AEK

"ESPETXEAK 
GIZONEK 
GIZONENTZAT EGIN 
DITUZTE"

6 AIURRI BETERRI-AIZTONDOKO HAMABOSKARIA 2022-04-29

ELKARRIZKETA



zaborra beraiek ateratzen zi-
guten, baita arropa garbitu 
ere. Astean bitan geneukan ur 
hotzarekin dutxatzeko aukera, 
agindutakoan. Otorduak ere 
ziega barruan egiten genituen; 
leihatilatik sartzen ziguten 
janaria. Kartzelan bazeuden 
jangelak, baina ez zituzten 
martxan jarri nahi.

Noizbehinka, erizainak etor-
tzen ziren eta ez zegoen me-
dikurik; txanda hartzeko bost 
franko ordaindu behar ziren. 
Zoko-animalia sentitzen nin-
tzen: kontrola ziega barruan 
egiten zen, atea irekita, eta 
gizonezko kartzelariak bertan. 
Torturaren zauria irekitzen 
zidan, komisaldegiko irudiak 
errepikatzen zitzaizkidalako.
Espetxeratua den emakume 
“errebeldearen” irudiak talka 
egiten du hegemonikoa den ema-
kumearen irudiarekin. Nola bizi 
duzu gatazka hori?
Horregatik zigortzen da zigor-
tzen den moduan. Emakume 
espetxeak duela mende bete 
sortu ziren, "correccionario" 
izenpean. Horrek esan nahi 
du emakume "zuzenak", otza-
nak bihurtzeko helburua du-
tela espetxeek, eta hori da 
mezua: jendarte patriarkal 
arrazista horren inertzian bi-
zitzea du xede kartzelak, ema-
kume batengandik esperota-
ko rolak betetzeko. 

Rabenmutter deritze han 
ama presoei, umeak "utzi" 
egiten dituztelako. Horrekin 
apurtzea izan zen ere nire lana, 
aldarrikatzea inork ez digula 
esango zer den emakume, ama 
ona izatea.
Hilabeteak igaro zenituen bal-
dintza gogorretan, amore eman 
gabe. Zaila al da horri eustea?
Zaila izango litzatekeena da 
borroka egin eta atzetik babe-
sik ez sentitzea. Niretzat ar-
nasa dira herria eta elkartasu-
na. Horiek dira nire helduleku, 
indarra ematen didatelako 
aurrera jarraitzeko. Altxatzen 
ikasi dut; zapaltzen saiatu dira, 
baina beti izan dut indarra 
borrokatzeko, eta hori ez li-
tzateke posible izango atzean 
edukitako kolektiboa gabe. 

Txiki-txikitatik, argi eta garbi 
izan dut ez dudala sekula onar-
tuko belauniko bizitzea, ez eta 
inork niri esatea nola bizi, 
sentitu eta maitatu behar du-
dan ere.

Hainbeste zapalkuntza gurutza-
tzen diren espazio batean, na-
bari al da elkartasunik presoen 
artean?
Beldurra dago, zure jarrerak 
eragina daukalako zigorrean, 

batez ere, espetxe prebenti-
boetan. "Gehiago egingo ge-
nuke, baina, bueltan, zer da-
tor?", esaten zidaten. Halere, 
ez nuen ezezkorik jaso, eta, 
uste dut gai ginela borrokak 
kolektibizatzeko.
“Elkartasun” hitza aipatuta, ezin-
bestean etorriko zaizu gogora 
“Free Nekane”, ezta?
Etengabeko salaketan bizi 
nintzen, eta, horretan, oso 
tresna garrantzitsua izan zen 
egun lan egiten dudan Lora 
irratia, barruko eta kanpoko 
borroken lotura egiteko, uhi-
nek ez dutelako mugarik; zie-
gan ere entzun daiteke. Nire 
mezuak irten egiten ziren eta 
gertukoenak sartu; hori nire-
tzat jana zen, indarra. Bisita 
aste barruan izaten zen, eta 
senideentzat galera ekonomi-
koa zekarren; orduan ere nire 
familia uneoro babestua ze-
goen Suitzara etortzen zen 
bakoitzean. Ostiralero, suziriak 
botatzera etortzen ziren lagu-
nak, manifestazioak espetxe 
aurretik igarotzen ziren eta 
niri zuzentzen zitzaizkidan. 
Entzuten ahalegintzen nintzen, 
barroteen artetik, ziegako leiho 
txiki horretara belarria gertu-
ratuta. "Euskaldun terrorista 
bat atxilotu dute" esatetik, 
"euskaldun bat torturatua, 
Suitzak arazo bat dauka" esa-
tera igaro ziren hedabide he-
gemonikoak. Oraindik hiria 
pintadaz eta pegatinaz josita 
dago. Borroka asko gorpuzten 
zituen figura bihurtu nintzen. 
Lorpena izan duen borroka 
kolektibo baten adierazgarri 
da "Free Nekane", bi estatu 
behartu genituelako ni kalera 
ateratzera.
Hamabost urte erbestean. 
Nola eraman dute etxekoek? 
Izugarrizko babesa izan dira, 
ni ihesean, eta familia hor. 
Lagunak izan dituzte gertu 
senideek, nahikoa izan dute-
lako beraiek, etxeko baten 
faltan, jakin gabe nun eta nola 
dagoen. Bazen garaia guztiak 
elkartzeko, ezin besarkatu 
ibili garelako denbora luzez. 
Gainera, polita da, bat joan 
eta bi etorri garelako.

Zer esan handia izan du nazioartean "Free Nekane" mugimenduak. FREE NEKANE

IBILBIDEA, LABURREAN

1999/03/09. Tolosan atxilotu zuten, 18/98 
makrosumarioaren harira. Bost egunez guardia zibilen 
esku tortura latzak jasan izana salatu zuen. Epaile 
instruktoreak kasua artxibatu egin zuen, mediku 
txostenean ez zelako argitzen zein zen lesioen jatorria.
1999/03/15 - 1999/11/23. Preso Soto del Realen.
2005-2007. Auzitegi Nazionalean 18/98 auziari buruzko 
epaiketan torturak salatu, eta bere torturatzaileetako bat 
identifikatu egin zuen.
2007ko azaroa. Suitzara ihes egin zuen.
2007/12/17. 11 urteko espetxe zigorra ezarri zioten, 
ETAko kide izatea leporatuta.
2009ko maiatza. 11 urteko kondena sei urte eta 
bederatzi hilabetera murriztu zioten, ETAko kide izatea 
kendu eta ETAri laguntzea akusatuta.
2015eko ekaina. Espainiako gobernuak estradizio 
agindua luzatu zion Suitzari.
2016/04/06. Espainiako eta Suitzako Poliziek Zurichen 
atxilotu zuten.
2017ko otsaila. Auzitegi Gorenak hiru urte eta sei 
hilabetera jaitsi zion zigorra.
2017ko iraila. 2009ko maiatzean ezarritako zigorra 
preskribatzea erabaki zuen Auzitegi Nazionalak. 
Nolanahi ere, Zurichen bi nortasun agiri faltsu atzeman 
zizkiotela-eta, ETArekin kolaboratzen segitzen zuen 
akusazioari eutsi zioten.
2017/09/15. Suitzan aske utzi zuten, ia urte eta erdi 
behin behinean preso egon ostean.
2017/12/19. Paco Etxeberria medikuaren lantaldeak 
egindako "Tortura: 1960-2013" ikerlana aurkeztu zuten; 
Txapartegiren kasua ere jasotzen du.  
2022/04/05ean, bere burua Auzitegi Nazionalean 
aurkeztu zuen. Agiriak faltsutzearen delitua Espainiako 
Estatutik kanpo egin izana besterik ez diote leporatzen.

ANDONI URBISTONDO LEITZA
Lehen Mailako pilotari profe-
sional jarduna bukatutzat 
eman behar izan zuen Oinatz 
Bengoetxeak bi hilabete atze-
ra (Leitza, 37 urte), baina pi-
lotan jokatzen segitzen du 
herri txikietan, jende multzo 
ikaragarriak erakarriz. Urrian 
utziko ditu frontoiak, hogei 
urteko bidea osatu ostean. 
Hilaren 29an, Andoainen izan-
go da eta, 30ean, Amasa-Vi-
llabonan. Betekada handia 
espero da bi frontoietan.
Zer moduzko bizitza daramazu 
Lehen Mailan jokatzeari utzi ze-
nionetik, Oinatz?
Bi hilabete pasa dira dagoe-
neko, ongi bizi naiz, batez ere, 
aste egunetan. Asteburuetan 

ez hainbeste, partidak jokatzen 
segitzen dudalako. Herri txi-
kietan jokatzen ari naiz, batez 
ere, eta, gero, hango afaria, 
hemengo ospakizuna… Nahi-
ko martxa badut, asteburuetan.
Exijentzia handiko lanbide bate-
tik hainbestekoa eskatzen ez 
duen besterako trantsizioa ez 
omen da erraza izaten. Nolakoa 
izaten ari da zurea?
Gimnasiora joaten segitzen 
dut, astean bitan edo, baina 
lehen baino lasaiago. Alor fi-
sikoa zaintzeko behar den 
gutxieneko lana egiten ari naiz, 
gero asteburuan jokoan ja-
rraitzen baitut. Momentuz, 
bizpahiru partida jokatzen ari 
naiz astebururo, baina uda 
hurbildu ahala kopuru hori 

handitu egingo da, eta astean 
zehar lasaiago egoteko balia-
tzen dut.
Eskaintza asko izaten ari zara, 
ezta?
Bai, ikaragarria. Ez nuen es-
pero. Hainbesterako, zenbait 
eskaerei ezezkoa emateko 
beharrean egon naizela. Egu-
tegi osoa betea daukat, eta 
ezin, leku guztietara joan.
Zein hausnarketa eragiten dizu 
horrek?
Pilotazaleen aldetik beti sen-
titu izan naiz maitatua. Orain 
arte ez dut herri txikietan jo-
katzeko aukera gehiegirik 
eduki, eta orain ate hori ireki 
denez, ba denek nahi dute 
euren herrira bertaratzea. He-
rri txikiek sos gutxiago izaten 

dute, eta orain ikusi dute nire 
moduko pilotari bat lotzeko 
aukera.
Orain arte jokatu izan duzun to-
kietan sekulako ikuskizuna eman 
duzu, partida batzuk 22 tantora 
ez, 25era luzatu, eta antzekoak.
Polita da presiorik gabe joka-
tzea. Sekretua sinplea da: nik 
gozatzea, eta ikusleak ere ondo 
pasatzea.
Esan diguzu, hasieran, dozenaka 
elkarrizketa ematen ari zarela, 
Lehen Mailako jarduna utzi on-
dotik, bete samar zaudela. Nola 
eramaten ari zara hori?
Lasaixeago egoteko gogoa 
badaukat, bai. Elkarrizketa 
piloa izan dut, baina, pixka-
naka, denbora aurrera joaten 
den heinean itzalpean gera-
tuko naiz, eta orduan dena 
lasaituko da. Bestelakoan lasai 
nago, benetan, gozatzen.
Hogei urte fokuen erdigunean. 
Orain horietatik kanpo geratzeak 
ez al zaitu beldurtzen?
Ez, batere ez. Bi hamarkada 
izan dira arreta gune izan nai-
zela, eta nekatu ere egiten zara. 
Akaso, partida handiak jokatzea 
botako dut faltan, baina ko-
munikabideen arreta gune ez 
izatea, ez. Lankide asko ikusi 
ditut erretiratzen, nola geratu 
diren bigarren plano batean, 
urte luzez komunikabideen 
begiradape zorrotzean egon 
ondoren, eta bizimodua alda-
tu egiten da. Ari naiz dagoe-
neko momentu hori ezagutzen, 
eta fokutik erabat desagertzea 
espero dut hilabete batzuetan.
Nonbait irakurri nuen, nahi izanez 
gero beste zortzi urte emango 
zenituela frontoian pilotari eman 
eta eman.
Ez dakit, baina ni hitzeko gi-
zona naiz, beti hala izan naiz, 
eta esandakoa beteko dut. 20 
urteko bidea osatzeko ilusioa 
neukan, eta urrian betetzen 
ditut. Profesionaletako azken 
partida bi hamarkada betetzen 
ditudan egunean jokatuko dut 
Leitzan, jaioterrian, plazan, 
eta kito. 20 urteko kopuru hori 
zoragarria da, gozoa, eta nire 
despedidatxo pertsonalak nik 
nahi bezala egiten ari naiz 
herri txikietan. Hitzartutako 

"Pilotazaleen aldetik beti sentitu izan naiz maitatua", dio pilotariak. AIURRI

“Hogei urte zoragarri 
izan dira, azken hilabete 
hauek ezin hobeak”
OINATZ BENGOETXEA PILOTARIA

Urrian agur esango du leitzarrak, ibilbide luzeari amaiera emanez. Andoaingo eta Aiztondoko 
pilotazaleek gertu edukiko dute agurtzeko eta eskertzeko, asteburuan antolatu diren jaialdietan

konpromiso guztiak bete nahi 
nituzke, minik hartu gabe. 
Leitzen hasi nintzen, eta hemen 
bukatuko dut, perfektua nire-
tzat.
Andoainen eta Villabonan parti-
da bana jokatuko duzu, sekula-
ko burrunba sortu duzu eskual-
dean.
Pozten naiz, gauza ona da hori. 
Harrera bikaina eduki dut joan 
naizen herri guztietara, eta 
Andoainen eta Villabonan ere 
hala bada, ba ezin hobe.
Belaunaldi bateko azken ordez-
karia zara, Oinatz. Juan Irujo joan 
zen, Abel Barriola, Aimar Olaizo-
la, orain zu…
Belaunaldi horretako azkena 
izan naiz beti, eta erretiratzen 
azkena. Bi belaunaldi horien 
arteko zubi-lana egin dudala 
esango nuke. Kontent naiz 
bizi izan dudan une horrega-
tik.
Hiru txapelak, banakakoa, bina-
kakoa eta lau terdikoa irabazi 
dituzten zazpi pilotarietako bat 
zara. Bizitza osoan gordetzen 
den lorpena da hori.
Bai, eta harro nago koroa hi-
rukoitza lortu izanaz. Pilotari 
onenen aurka jokatu izan dut 
urtetan, eta pribilegiatua sen-
titzen naiz, eskertua izan edo 
eman didaten aukeragatik. 
Txapela batzuk ere lortu ditut, 
baina, buruan emango ditudan 
txapelez gain, hainbat partida 
on gordeko ditut bihotzean. 
Oso harro nago nire jardunaz.
Hunkitu zara, agur partida gehie-
netan. Erraza ez, eustea.
Emozio potenteak izan bai-
tziren agur partida guztiak… 

Jendearen maitasuna sentitzea 
atsegina da, eta gure emozioak 
publikoki sobera erakutsi ez 
baditugu ere gure bihotz txikia 
badaukagu, noski.
Bukaera, akaso, ez da izan zuk 
nahi zenuena, Oinatz, Lehen Mai-
lan 20 urte egin nahi zenituelako. 
Halere, hitz itsusirik ez zenuen 
izan agur partidetan enpresaren-
tzat.
Ez, ez. Ez zait sekula gustatu 
jendeaz gaizki hitz egitea. Inoiz 
ez dut egin, eta ez dut bukae-

ran ere egin. Sentitu dudan 
bezala agurtu naiz, eskerrak 
emateko gogoarekin hogei 
urte zoragarri izan direlako. 
Gauza onekin geratzen naiz, 
eta pilotari profesional izate-
ko eman didatelako eskerrak 
eman nahi izan ditut.
Zer egin behar du Oinatzek urri-
tik aurrera?
Zerbait egin beharko dut, bi-
zitzeko. Proiektu pare bat 
baditut buruan, baina ez dut 
erabaki oraindik. Ongi bizitzen 

ahalegindu, ahaleginduko naiz. 
Lortuko ote dudan ez dakit.
Pilotari profesional izan zarenean 
egin ezin izan dituzun gauzen 
artean, zer egitea gustatuko li-
tzaizuke?
Beno, Himalaia aldera joan 
trekking bat egiteko, 2023an. 
Dagoeneko hitz egiten hasiak 
gara, eta hori da orain buruan 
daukadana, Pakistango Kara-
korum aldera edo joan nahi 
nuke, bidaia basatiaren bat. 
Munduan barrena asko ibili 
naiz, orain ere hala egiten se-
gitu nahi nuke.
Nola gustatuko litzaizuke jendeak 
Oinatz Bengoetxea gogoratzea?
Beste elkarrizketaren batean 
ere esan nuen. Gogoarekin eta 
pasioarekin jokatzen zuen 
pilotaria gisa.

"Gure emozioak publikoki sobera erakutsi ez baditugu ere gure bihotz txikia badaukagu". ©DABID ARGINDAR

"EZ ZAIT  
SEKULA GUSTATU  
JENDEAZ GAIZKI 
HITZ EGITEA"

"SENTITU DUDAN 
BEZALA AGURTU 
NAIZ, ESKERRAK 
EMANEZ"

KIROLA

IRUNE ALFONSO ANDOAIN
Zeintzuk aritu dira erakusketa 
antolatzen? 
Igor Bere: Kanpezuren 50. ur-
teurrena dela eta, komisio bat 
antolatu da, La Salle-Berrozpe 
ikastetxeko eta kanpaldian 
parte-hartzen duten pertso-
nekin, eta horietako batzuk 
ari gara Basteroko erakusketa 
antolatzen.

Esan beharra dago, argazki 
erakusketa honetan, protago-
nista gehiago daudela, hala 
nola, urte hauetan guztietan 
parte hartu dutenak, urte haue-
tan argazkiak atera dituztenak, 
eta baita argazkiak jaso, bildu 
eta elkartu dituztenak ere. 
Orain, guk aukeratu egin di-
tugu, baina, azkenean, guztion 
lana izan da.

K50 Argazki erakusketarekin zer 
erakutsi edo transmititu nahi 
duzue?
Xabier Huitzi: Bilakaera azaldu 
nahi dugu; nola hasi ginen eta 
nolakoak ginen 1972. urtean. 
Mundua zuri beltza zen, gu 
ere zuri beltzak ginen… Kan-
pezura lau gauza hartuta joan 
ginen. Urteekin, esperientzia 
hartu dugu, ikastaroak egin 
ditugu, hobekuntzak egon 
dira, eta hori guztia erakutsi 
nahi dugu. Zer den eta zer izan 

den adierazi nahi da. Gauza 
asko aldatu egiten dira, baina 
hango zentzua ez da aldatu, 
aisialdi hezitzailea eskaintzen 
jarraitzen dugu.  
Argazkiez gain beste zer elemen-
tu agertuko da erakusketan?
I.B.: Argazki formatuaz gain, 
beste elementu batzuk erabi-
liko ditugu. Bideoren bat egon-
go da, izan ere, pertsona horiek 
guztiak argazki erakusketa 
batean ez dute euren burua 
aurkituko. Oso zaila da guztia 

laburbiltzea, baina, pertsona 
orok, bere oroimena bilatu 
beharko du. Agian ez da bera 
agertuko, baina bai bere urtea, 
edo berak egindako ekintza 
hori... Hamarkada guztiak 
biltzen saiatu gara. Gainera, 
kanpaldiko bertakoak diren 
elementu batzuk ere jarriko 
ditugu, kanpaldira gerturatu 
edo sartuko zaituztenak.

X.H.: Detaile esanguratsuak 
daude bertan eta horiek eka-
rriko ditugu erakusketara. 
Iturri oso esanguratsu bat, 
kazuela batzuk eta sua, mo-
txila batzuk... hainbat elemen-
tu, kanpaldi giroa sortzeko eta 
barrura eraman zaitzan.
Aisialdi hezitzailea aipatu duzu, 
ondo pasatuz eta jolasen bitartez 
asko ikasi daiteke. Zein balore 
transmititzen dira kanpaldian?
Xabier Huitzi: Aisialdi hezitzai-
lea eskaintzen dugu, gaur egun 
dagoen beste era bateko ai-
sialdia, mugikorrik gabe eta 
naturarekin zuzen-zuzenean 
loturik dagoena. Horrelako 
kanpin-dendarik etxean askok 
ez dute edukitzen, batzuek 
lo-zakuak ere eskatu egin behar 
izaten dituzte, horrenbestez, 
esperientzia kolaboratiboa 
dela esango genuke. Bertan 
dagoen jendearekin kolabo-
ratu behar duzu bestela gal-
duta zaude.

Euskaraz jarduten jarrai-
tzea. Ikasle asko ditugu etxean 
ezin dutenak euskaraz hitz 
egin eta kanpaldi honen bi-
tartez, udaran, beste 15 egu-
netan euskaraz hitz egitea 
bermatu dezakete.

Ohituta ez gauden inguru 
batean bizitzeko esperientzia. 
Egia da, kanpaldia egiteko 
modua aldatu da, eboluzioa 
eman da: estalpe bat egin dugu; 
lehen lurrean egiten genuen 
lo, eta orain beste modu ba-
tera goaz, baina, ez erosotasun 
handiekin. Esperientzia gor-
dina da, eta gordintasun hori 
babestu nahi dugu, ez dugu 
etxerik egin nahi. Horrela iza-
nik, kanpaldiak izugarrizko 
arrakasta du.

Igor Bere: Hango inguruak 
guztia baldintzatzen du. Ber-

Xabier Huitzi eta Igor Bere, Kanpezuko kanpaldien barruan lanean dihardute burubelarri. AIURRI

"Boluntarioen soka edo 
haria mantentzea lortu 
du Kanpezuk"
XABIER HUITZI ETA IGOR BERE KOMISIOKO KIDEA ETA KANPALDIKO ARDURADUNA

Andoaingo La Salle Berrozpe ikastetxeko Kanpezuko kanpaldien 50. urteurrena izango da aurten 
eta horren arira, K50 argazki erakusketa izango da ikusgai Basteron, maiatzaren 6tik 28ra

UDALEKUEN 
IBILBIDEA 
BASTERON IKUSGAI 
DAGO

MAIATZAREN 6AN 
HASITA HIRU ASTEZ 
IKUSGAI IZANGO DA 
ERAKUSKETA

ANDOAIN

tan jolas bat egiten duzunean, 
basoan izaten da eta horrek 
ja, berezi egiten du ekintza. 
Hori gauza guztiekin gertatzen 
da, lekua bera baita berezi 
egiten duena. Esperientzia 
honen bitartez, hainbat balo-
re transmititzen dira: eskertza; 
goizean goizetik ikusten di-
tuzte sukaldariak lanean, eta, 
sukaldariei "egun on", edo 
"eskerrik asko" esatea nolabait 
balore bat da. Bertan hezitzai-
leak eta sukaldariak bakarrik 
daude, gurasorik gabe daude 
haurrak, hortaz, autonomia 
ere lantzen da. Xabierrek ai-
patu duen bezala, lan koope-
ratiboa ezinbestekoa da. Ber-
tan taldeka egiten dute lan, 
horrela, taldeko harremana, 
elkarrekin lan egitea eta elka-
rrekin komunikatzen ikasten 
dute, bata bestearengandik 
ikasiz.
Boluntarioen bitartez egin du 
aurrera kanpaldiak, eta 50 urte 
asko dira…
X.H.: Hori azpimarratu nahi 
nuen nik. Ez dakit hara joaten 

diren pertsonak bereziak diren, 
edo hara joateagatik natura-
rekiko, birziklaplenarekiko, 
militantziarako eta boluntario 
mundurako griña pizten zaien. 
Batzuk "desengantxatu" egin 
behar izaten dute.  

I.B.: Han denak ari dira zu-
retzat lana egiten, baita zure 
lagunak ere. Esperientzia ho-
nekin, haur gisa joaten diren 
pertsonak, ondoren, hezitzai-
le izan nahi dute, eta jarraitu 
egiten dute kanpaldiekin lo-
tura izaten. 

X.H.: Musu truk egiten dugu 
lan. Inork ez du dirurik ira-
bazten hemen lan egiteagatik. 
Jendeak bere laneko oporrak 
hartzen ditu kanpaldira joa-
teagatik. Hori babestu egin 
beharra dago, gaur egun, gau-
zak asko aldatzen ari dira eta.  
Ehunka aurpegi, bizipen eta his-
torio igaro dira Kanpezutik…
X.H.: Kanpaldia inoiz ez da 
berdina izaten, batez ere, ikas-
leak, desberdinak direlako. 
Jolas bat antolatzen duzunean, 
ikasle batzuekin ez duzu as-

matuko eta momentu horre-
tan aldatu egin behar duzu 
pentsatu duzuna, malgutasu-
narekin jolastu behar da. 
Uneoro sortzen eta berritzen 
zabiltza eta horrek ere egiten 
du erakargarri.

I.B.: Gurean ez dago ezer. 
Kanpaldian guztia muntatu 
behar da ondoren, sukaldea 
izan dezagun, komunak izan 
ditzagun, baita dendak mun-
tatu lo egiteko ere...Hori guz-
tia edukitzeko, jende askoren 
artean egin behar da, guztia 
muntatu eta martxan jarri.

50 urte igaro dira, bataz bes-
te, 150 haur joan direla esan-
go genuke, hori 50 urtetan 
7500 pertsona dira... Batzuk 
errepikatuz, noski.

X.H.: Eta hori haurrak kon-
tatuta soilik. Gero, sukaldariak 
daude, mantentze lanak egin 
dituzten guztiak...
Zein ekarpen egin dio Kanpezu-
ko Udalekuak Andoain herriari?
I.B.: Andoaindar pila batek 
hartu du parte boluntariozkoa 
den esperientzia honetan eta 

hango bizipenak gaur egun, 
oraindik, jende askok gogora-
tzen ditu. 

Euren bizipenak, esperien-
tziak, magikoak dira, barruan 
zerbait berezia geratzen zaizu, 
beraz, hango esperientzia hori 
oso indartsua dela pentsatzen 
dut. Kanpaldiko kutsu hori 
betirako geratzen zaizu; lehe-
nengo gauak bakarrik, lehe-
nengo oporrak lagunekin, edo 
zure lehenengo eguna gura-
sorik gabe, lehenengo eraba-
kiak…
Andoaindarrek harreman berezi 
hori izango dute Kanpezurekin.
X.H.: Boluntarioen soka edo 
haria mantentzea lortu du 
Kanpezuk. 50 urteetan jarrai-
tasuna lortu da, intentsitate 
gehiagorekin edo gutxiagoa-
rekin baina mantendu egin 
da beti. Boluntario izatea bi-
zitzeko modu bat da, ez da 
ekintza konkretu bat, eta nahiz 
eta herriko jende ugari ez da-
goen kanpaldian boluntario 
bezala lan egiten ari, beste 
ekintza batzuetan bai, eta hori 
oso ekarpen polita eta handia 
da.
Etorkizunik ba al du Kanpezuk?
X.H.: Beste hainbat urtetan 
jarraitzea espero dugu. Aha-
legin guztia egiten dugu hau 
amaitu ez dadin. Nahiz eta 
ikasleak asko aldatu, eta bila-
kaera izan, aipatutako espiri-
tua eta esentzia ez da aldatzen, 
eta hori etorkizunerako ere 
gakoa izango da.

I.B.: Gaur egun, ez daude 
kanpaldi asko eta 50 urte di-
tuztenak, are eta gutxiago. 
Horregatik jarraitu nahi dugu 
"Miloi bat izarren hotela" iza-
ten. Badakigu zaila dela, batez 
ere kanpaldia aurrera atera-
tzeko dagoen lan guztiagatik, 
baina egundoko ekarpen po-
sitiboa da. Garrantzi handia 
du jarraipena emateak.

50 urteetan bilakaera eta ebokuzioa eman den arren, irudietan kanpaldiaren esentzia nabari da ". AIURRI

ANDOAIN



IRUNE ALFONSO VILLABONA
Hona lehen hiru sailkatuak.
Gizonezkoak:
1. Jokin Tolosa (46:12).
2. Axier Aburuza (46:14).
3. Josu Urrestarazu (46:25).
Emakumeak:
1. Leire Elola (55:00).
2. Oihana Zubillaga (55:04).
3. Aitziber Ibarbia (58:45).

Maiatzak 1, igandea
Maiatzaren 1ean Zumeatarra 
elkarteak antolatzen duen 
krosa ospatuko da Andoainen. 
Herrigunean egiten den las-
terketa da. Ibilbidea laua da. 
Helduen lasterketa 10:30ean 
hasiko da eta hura amaitzean 
txikien lasterketari hasiera 
eango diote.

Maiatzak 15, igandea
Lehen aldiz Adarra Trail las-
terketa ospatuko da. Andoain-
go Goikoplazan hasi eta amai-
tuko da. Hogeita bat kilome-
troko lasterketa izango da eta 
350 korrikalarik parte hartze-
ko aukera eskainiko dute Pro-
ba Adarra mendigunetik iga-
rotzen da, Onddo eta Adarra 
mendiak zeharkatuz. Laster-
ketak hiru kontrol puntu eta 
likidoak eta solidoak dituzten 
bi hornidura-gune edukiko 
ditu. Andoaindik abiatu eta 
amaituko da lasterketa. Las-
terketa gogorra dirudi, parte 
hartzaileek bere burua estu-
tzeko modukoa. Paraje ede-
rrean lasterketa ikusteko eta 
korrikalariak animatzeko au-
kera izango da.

Loatzora igoera eta 
jaitsiera ikusgarria, 
Uxo-Tokiren eskutik
Leire Elola eta Jokin Tolosa izan ziren bizkorrenak Loatzo 
mendira (631 m.) antolatutako igoera eta jaitsiera lasterketan

Aurtengo podiuma, lasterketa amaitu osteko argazkian. AIURRI

Lagun askoren lanari esker lasterketa aurrera atera zen. AIURRI

Juan Mari Iztueta. AIURRINagore Arizaga andoaindarra. AIURRI

Markel Pita. AIURRI

Argazki bilduma Aiurri.eus-en. AIURRI

Aitor Otamendi. AIURRI

12 AIURRI BETERRI-AIZTONDOKO HAMABOSKARIA 2022-04-29

KIROLA



ERREDAKZIOA VILLABONA
Amasamendiko larreen ire-
kiera ekitaldia egin zuten la-
runbat goizean, Komizarren. 
Neguari amaiera emanda, 
larrera ateratzeko garaia iritsi 
zaie abere eta behiei. Udan 
bertan izango diren behi, ze-
zen, txekor, zaldi, behor eta 
muxalak eraman zituzten Ko-

mizarrera. Udalak emandako 
datuen arabera, "Amasako 
abeltzainek, guztira, 125 behi, 
638 ardi, 45 zaldi eta 40 ahuntz 
utziko dituzten aske Amasa-
mendiko larre publikoetan". 
Ingurumen saila eta Amasa-
mendi abeltzainen elkartearen 
eskutik egiten da larre irekie-
ra.

IRUNE ALFONSO VILLABONA
Hilaren 23an ospatu zuten 
Beertoki azokaren bosgarren 
edizioa, dirudienez, azkena 
izango dena. Begiak dir-dir 
ilusio eta nostalgiarekin izan 
ziren antolatzaileak. Hauek 
dira sare sozialetan zabaldu-
tako hitzak: “Esker hitzak bes-
terik ez atzo azokara gertura-

tu zineten guztioi eta 6 urte 
hauetan Beertokiri eman 
diozuen maitasun eta babe-
sagatik. Ez dakigu Beertokiren 
amaiera izango den ala ez, 
baina orain, urte hauetan jaso 
dugunaz gozatzeko momentua 
da. Laguntasunak batu gintuen 
eta familia bihurtu gara! Lais-
ter arte! 

Abereak larunbat goizean eraman zituzten Komizarrera. URDANGARIN Frontoia beterik garagardo artisau azokan. AIURRI

Behiak, zaldiak... dozenaka buru ikus zitezkeen. URDANGARIN Bertaratutakoek garagardo artisauak ezagutu eta dastatu zituzten. AIURRI

Larre irekiera, 
ikusgarria gizakion 
begietara

Beertoki azokaren 
agurra: Ezagutu, 
dastatu, gozatu

Uda Amasamendiko larreetan igaroko dute dozenaka aberek. 
Aspaldiko ohitura biziberritu zuten, aurreko larunbatean

Herriari azoka bat zor ziotela sentitzen zuten antolatzaileek eta 
euren sentimendua asebetetzeko aukera izan dute

ZIZURKIL

AINHOA GIL ZIZURKIL
Urak dakarrena… izenburua 
izango du aurtengo Maiatza 
Saltsan ekimenak. Herriko 
erroten inguruko hitzordu 
interesgarriak prestatu dituz-
te. Akezko errotara bisitaldia 
egiteko aukera izango da eta 
herriko gainerako errotak eza-
gutzeko ibilaldia ere antolatu 
dute.

Maiatzaren 7an zabalduko 
dituzte Akezko errotako ateak. 
Iazko Maiatza Saltsan ekime-
nean, herrian barrena egin-
dako ibilaldi antzeztuan za-
baldu zuten lehenengoz. 
Ainhoa Larreak aipatu du lehen 
bisitaldi hura: “Errotako na-
gusiek barrura sartzeko auke-
ra eskaini ziguten ibilaldian 
parte hartzen ari ginenoi. 
Bisitaldi harrigarria izan zen. 
Ikaragarria da nola mantendu 
duten. Errotaren funtziona-

menduaren inguruko azalpe-
nak eman zizkiguten eta oso 
aberasgarria izan zen. Jendea 
oso gustura geratu zen”.

Maiatzaren 7an, erroten 
eguna
Teodoro Hernandorena elkar-
teko kideek denbora tarte bat 
daramate Zizurkilgo erroten 
inguruan lanean. “Akezko 
errotaren inguruko lanketa 
egina dute. Gainera, maiatza-
ren 8an Gipuzkoako erroten 
eguna bateratua ospatuko da. 
Guztia kontuan hartuta, Zi-
zurkilen ekimenarekin bat 

egitea erabaki genuen, baina 
egun bat lehenago. Maiatzaren 
8an Herri Urrats izanik, ego-
kiagoa iruditu zaigu gure fes-
ta larunbatarekin egitea”, 
azaldu du Ainhoa Larrea tek-
nikariak.

Iazko bisitaldiaren ondoren, 
hainbat lan egin dute errotan, 
martxan jarri ahal izateko. 
“Oso egoera onean zegoen 
errota, baina martxan jarri 
ahal izateko moldaketa batzuk 
behar zituen. Lan horiek egin-
da, martxan jartzeko moduan 
da errota. Botana urez beteko 
dute datozen egunetan, erro-

ta martxan ikusteko aukera 
eskaintzeko. 10:30etan pasa-
ko dira lehen bisitariak, eta 
13:00ak arte antolatuko dituz-
te ikustaldiak. Parte hartzeko, 
beharrezkoa izango da gon-
bidapenak jasotzea.

Erromeria
Bitartean, Joxe Arregi plaza 
bizi-bizirik egongo da. Izan 
ere, erromeria antolatu bai-
tute bertan. Loatzo Musika 
eskolako musikariak, eta Bu-
kalai dantza taldeko dantzariak 
izango dira erromeriari kolo-
rea eta musika jartzearen ar-
duradunak. Sabela betetzeko, 
berriz, El Salvadorren aldeko 
talo postua jarriko dute plazan 
bertan eta, umeek, talo taile-
rrean parte hartu ahal izango 
dute. Eguerdira arteko festa 
borobila izango da maiatzaren 
7koa.

Eta iluntzean, Korrontzi tal-
dearen emanaldia izango da 
Intxaur pilotalekuan. “Aita 
Mari itsasontziaren aldeko 
ekimena du martxan Korron-
tzik. Etorkinen salbamendu 
lanak egiten ditu itsasontziak 
eta kontzertutik lortutako di-
rua hara bideratuko da. Urak 
dakarrena da aurtengo eki-
menaren izenburua, eta zori-
txarrez, etorkin asko eta asko 
arriskatzen da uretan, bizi 
berriaren bila. Hori ere kontuan 
hartu nahi izan dugu”.

Ekitaldiz blai
Urtero bezala, beste hainbat 
eta hainbat ekitaldi antolatu 
dute maiatzerako Zizurkilen. 
Maiatzaren 14an, Amaiur Lu-
luaga dantzariak eta Oihana 
Iguaran bertsolariak sortuta-
ko ‘Amaraun’ ikuskizuna izan-
go da gozagarri. Amatasuna 
dute hizpide.

Maiatzaren 15ean San Isidro 
eguna ospatuko dute herrigu-
nean. Urteroko ospakizunei, 
Jon Erasunen omenezko par-
tidak batuko zaizkie. Ziotza 
Pilota Eskolako umeen parti-
dekin hasiko da arratsaldea. 
Emakumeak arituko dira on-
doren, paletaz: Irazustabarre-
na eta Arrillaga, Galdos eta 

Akezko errota gertutik ezagutzeko aukera izango da. AIURRI

Maiatza, gozamenerako 
hilabetea Zizurkilen
Urtero bezala, ekimenez bete-betea etorriko da maiatza Zizurkilera.  
Errotak izango dira aurtengo protagonista nagusiak eta hitzordu ezberdinak antolatu  
dituzte haien inguruan

AKEZKO  
ERROTA 
ZABALDUKO DUTE 
MAIATZAREN 7AN

ERASUN 
OMENDUKO DUTE  
SAN ISIDRO 
EGUNEAN

ZIZURKIL

Erasunen aurka lehiatuko dira. 
Jon Erasun bera izango da 
ondoren protagonista nagusia. 
Profesional mailan egin duen 
ibilbideagatik zorionduko dute 
bertaratzen direnek. J.Alberdi 
eta Irazustabarrena, Perurera 
eta Erasunen aurka arituko 
dira.

Maiatzaren 22an egingo dute 
erroten lotutako bigarren eki-
taldia. Izan ere, Teodoro Her-
nandorena taldeko kideek 
lagunduta, ibilaldia egingo 
baitute herrian barrena, erro-
ta ezberdinak bisitatuz. Zizur-
kilgo historia hobeto ezagu-
tzeko aukera bikaina izango 
dute bertaratzen direnek.

Zarata ikuskizuna
Hitzaldiak, dantza emanaldia, 
biatloia…, hilabete osoan 
izango da zertaz gozaturik 
Zizurkilen. Maiatzaren 28an 
emango zaio amaiera ekime-
nari. Asteasun ospatuko den 
Senidetze egunarekin bat 
egingo dute zizurkildarrek eta, 
arratsaldean, Hodei Arrastoak 
sortutako ‘Zarata’ ikuskizuna 
jarraitu ahal izango da. Baka-
rrik edo talde txikitan, telefo-
noarekin ikus-entzunezko obra 
da. Bakoitzak bere mugikorra 
eta aurikularrak eraman behar-
ko ditu.

• Maiatzak 1, igandea. 
Andatza eguna.

• Maiatzak 04, 11, 18 eta 
25. Etxean bertsolari 
tailerra. Harituz 
Tolosaldeko Bertsozale 
Taldearen eskutik. 
18:30-20:00, Plazida 
Otaño.

• Maiatzak 5, osteguna. 
Energia berriztagarriak 
hitzaldia. 18:30, Iriarte 
kultur etxea.

• Maiatzak 6, ostirala. 
Zirubi taldearen 
kontzertua.

• Maiatzak 7, larunbata. 
Errota eguna. Egun osoko 
egitaraua:

- 10:30-13:00 Akezko 
errotara bisitak: Bisita 
egiteko Udal bulegoetan 
gonbidapena jaso 
beharko da.

- 11:00 Erromeria Joxe 
Arregi plazan Bukalai eta 
Loatzo Musika eskolaren 
eskutik.

- 11:30 Umeentzat talo 
tailerrak eta El 
Salvadorren aldeko talo 
postua.

- 22:00 Korrontzi taldearen 
kontzertua Intxaur 
frontoian. Bildutako dirua 
Aita Mari itsasontziari 
emango zaio. Sarrera: 5 
euro.

• Maiatzak 12, osteguna. 
Bertsolarien Tertuliak 
Zizurkilen: Iñaki Murua 
eta Saioa Alkiza, Mikel 
Artolak bideratuta, 

18:30ean Iriarte kultur 
etxean.

• Maiatzak 13, ostirala. 
Anakrusa taldearen 
kontzertua.

• Maiatzak 14, larunbata. 
Amaraun ikuskizuna, 
Oihana Iguaran eta 
Amaiur Luluagaren 
eskutik. 22:00, Joxe 
Arregi Plazako estalpea. 
Sarrera 3 euroko prezioan 
salgai, Udal bulegoetan..

• Maiatzak 15, igandea. 
San Isidro eguna; 
Bazkaria, bertsolariak eta 
Jon Erasunen omenezko 
pilota partidak.

• Maiatzak 16, 
astelehena. Hitzaldia: 
Energia aurrezteko 
moduak. 18:30, Plazida 
Otaño.

• Maiatzak 17, asteartea. 
Indarkeria matxistaren 
aurkako protokoloari 
onarpena emango diote, 
ez-ohiko pleno bidez. 
Protokoloaren sinadura 
ekitaldia. 18:30, 
Atxulondo.

• Maiatzak 20, ostirala. 
Hizkuntza gutxituen 
inguruko erakusketa 
zabalduko dute Plazida 
Otañoko erakusgelan.

• Maiatzak 21, larunbata. 
Zizurkilgo Biatloia 
hogeitabigarren edizioa, 
herrigunean. Zubimusu 
jaialdia.

• Maiatzak 22, igandea. 
Mendi ibilaldia; Zizurkilgo 
errotak ezagutuz.

• Maiatzak 25, 
asteazkena. Ipuin 
solidarioak. Guretzako: 
Jatorri anitzeko 
emakumeen bilgunea 
10:00, Atxulondo kultur 
etxea.

• Maiatzak 27, ostirala. 
Bukalai dantza taldearen 
emanaldia.

• Maiatzak 28, larunbata. 
Zarata, Hodei Arrastoak 
sortutako obra Plazida 
Otañon. Bakarrik edo 
talde txikitan, 
telefonoarekin ikus-
entzunezko obra. Sarrera 
3 euroko prezioan salgai, 
Udal bulegoetan. 
Bakoitzak bere mugikorra 
eta aurikularrak ekarri 
beharko ditu.

Ekitaldi sorta zabala antolatu du Udalak. AIURRI

Maiatza saltsan 2022. Urak dakarrena…

KORRONTZI MUSIKA 
TALDEAK EMANALDIA 
ESKAINIKO DU 
MAIATZAREN 7AN

HODEI ARRASTOAREN 
"ZARATA" 
MUNTAIAREKIN 
AMAITUKO DA ZIKLOA

Korrontzi Zizurkilen ariko da.

Kolorez 
aske
Joseba Sarrionandiak argi 
adierazi zuen zer den 
udaberria kartzeletik ikusia: 
"Hau da udaberria– Larretik 
hirira mitxeleta bat buztan 
hozkirri eta amultsuz 
animalia salbaien larrua eta 
kale kantoietako itsuen 
loteria billeteak ukituz 
berriztatzen. 

Dena kanpoan.
Barruan, leihorik gabeko 

begiradak".
Bada, Sarrionandiak, 

egun, askatasun usaineko 
udaberriaz gozatzeko, lurra 
kolorez janzten ikusteko, 
maite dituenekin denbora 
igarotzeko eta duen literatur 
sena barnetik asetzeko 
aukera du. 

Horregatik, izan bedi 
udaberria herritar askoren-
tzat askatasunaren eta 
poztasunaren seinale. 

 
 

 
 
 

Datu teknikoak:

SONY DSC-RX100M4 
f/5 
1/200 
ISO 100

Testua: Mikel Arberas.

Argazkia: Dabid Arbindar.

Irudi gehiago 
ikusteko, 
eskaneatu QR 
kode hau 
telefonoarekin.

16 AIURRI BETERRI-AIZTONDOKO HAMABOSKARIA 2022-04-29

IRUDIZ



ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

XABIER LASA ESKUALDEA
XIX. mendearen azken bi ha-
markadetan eta XX. mendeko 
lehen bi hamarkadetan ustia-
tu ziren Andazarrate inguruko 
meazuloak. Burdina ateratzen 
zen bertatik, eta Zarautzera 
bitarte aire-kableetan zihoazen 
bagonetetan zamatuta Molla-
rriko uharteraino garraiatzen 
zuten. Garraiorako egitura 
ikusgarria eraiki zuten horre-
tarako: Andazarratetik Zarau-
tzera dauden 11 kilometroko 
ibilbidean, hogei metroko 
luzera zuten 112 dorretxo edo 
zutabe zutitu zituzten. Behin 
burdina Talaimendi azpian 
dagoen Mollarri parajeko za-
ma-lekura eramanda, han, 
metalezko zubi batzuen bidez, 
itsasontzietara isurtzen zuten.

Udalak herriko ondarea be-
rreskuratzeko ahaleginean 
argitalpena urrats berri bat 
zela azpimarratu zuen Lega-
rrak. “Udala saiakera berezia 
egiten da herriko ondarea 
(garbitokiak, errotak, burdi-
nolak…) argitan jartzeko. 
Oraingoan, Izurtzuko bur-
din-meategiaren historia ar-
gitaratu nahi izan dugu. Adi-
nean aurrera goazenok bage-
neukan haren oroitzapena 
gure gurasoek edo aitona-amo-
nei entzunda, eta bagenekien 
kableen bidez nola garraiatzen 
zuten burdina kostaraino; egia 
esatera, kontakizun hark in-
teres handia pizten zuen gugan. 
Baina halaber, konturatuta 
geunden geure ondorengo 
gazteek ez zutela haren eza-

guerarik. Gabezia horrek bul-
tzatu gaitu, gure historiaren 
zati hori jakitera ematera, 
Burdina elkartearekin elkar-
lanean”.

Asteasuko alkateak Izurtzu-
ko meategiari buruz oroimen 
kolektiboan gorde diren bes-
te zenbait datu ere aipatu zi-
tuen. Hala nola, meategiko 
langileek hamar-hamalau 
orduko lan-orduak egiten zi-
tuztela, irabazi eskasak kol-
koratzen zituztela, edota As-
teasura herrira jaisten zirela 
txikiteoan aritzeko; “minero, 
poco dinero”, esaera ahotan 
zutela jaisten omen ziren.

Legarrak poza agertu zuen 
udal artxiboan badagoelako 
informazioa meategien gai-
nean. “Suertea daukagu artxi-

boan informazioa, planoak… 
topa daitezkeelako. Eta horiek 
begiratzen hasita, hainbat 
xehetasun deigarri egiten zaiz-
kigu; adibidez, meategiei jar-
tzen zizkieten izenak (San 
Leopoldo, Ave Maria, Cecilia, 
San Miguel…)”. Andazarrate-
tik hasi eta Aia eta Zarautz 
bidean dauden harrietan-eta 
klabearen sistemaren zenbait 
aztarna ere aipagai izan zituen 
Legarrak.

Gurean burdingintza indartsu 
izan zenaren seinale
Burdina elkarteak ikertu ditu 
Izurtzuko meazuloak eta bai-
ta Zarautzera bitarteko ga-
rraio-sistema, eta lan guzti 
horren ondorioa da liburuxka. 
Elkarteko Ander Otañok eman 
zituen meategiei gaineko azal-
penak, testuinguru historikoan 
kokatzeaz gain.

Gogoratu zuenez, burdin-
gintza Euskal Herrira ez zen 
XIX. mendean heldu. “Lehe-
nagotik ere ezagunak ditugu 
haizeolak, burdinolak… Esan 
ohi da Euskal Herrian Euro-
pako %10 ekoizten zela. Sha-
kespeare idazleak Hamlet 
1602an idatzi zuenean, erre-
ferentzia egin zion Euskal 
Herriko burdinari”.

Nolanahi ere, Andazarrate-
ko meatzeen kasuan, XIX. 
mendearen azken hamarka-
datik aurrera heldu zaigula 
informazioa, zehaztu zuen 
Otañok. “Garai hartan indus-
trializazioa sendo ari zen ga-
ratzen, eta horrekin, baita 
meatzeak ustiatzeko teknolo-
gia. Aldi berean, Europako 
zenbait potentziek (Britainia 
Handia, Frantzia, Alemania…) 
inperialismoa eta kolonialis-
moa bultzatzen ari ziren Afri-
ka eta Asiako kontinenteetan, 
eta lurralde haietatik lehen-
gaiak (ikatza, burdina…) us-
tiatzen hasi ziren beren inte-
reserako. Testuinguru horre-
tan, indar handia hartu zuten 
Andazarrate eta Izurtzu ingu-
ruko meatzeek ere”.

Nekazari zen Asteasuko gi-
zartearen egunerokotasunean 
eragin handia eduki zuen An-

Burdinako kideak Udal ordezkariekin batera, aurkezpen ekitaldian, martxoan. Bideoa ikusgai dago Aiurri.eus-en. © AIURRI

Andazarrate eta 
Izurtzuko meategiak
Asteasuko-Andazarrateko meatze-esparruak liburuxka herritarren artean banatu du Udalak. 
Burdina elkartearekin batera argitara eman dute udalerrian hasi eta itsasoan amaitzen zen 
meatzaritzaren alorreko jarduera

dazarraten burdinaren indus-
tria ezarri izanak. “Hasteko, 
herritarren pertzepzioa alda-
tzen hasi zen. “Gizakiak ze-
ruari gerra irabazi” ziola adie-
razten zuten, meatzearen 
azpiegitura guztiarekin harri-
tuta”.

Garaitsu horretan Asteasu-
ko meatzeak suspertzearekin 
batera, bi aukera aztertu zi-
tuzten burdina itsas-portue-
tara garraitzeko. “Bata, tren-
bide txikia Asteasu-Zizurkilgo 
zatian eraikitzea, Norteko 
ferrokarrilarekin bat egiteko; 
eta horretarako, lehenbizi mi-
nerala gurdibidez Asteasura 
jaitsita. Eta bestea, azkenean 
gauzatu zena, aire bidez ga-
rraiatu, 11 kilometroko ibilbi-
dean barrena 112 zutabe zu-
titu eta gero. Izan ere, ikusi 
zuten horrela merkeagoa eta 
azkarragoa egingo zitzaiela 
kostaldearekin konektatzea”.

Andazarraten ustiatzen zen 
burdinaren portzentaje han-
di bat atzerrira eramaten zu-
tela gaineratu zuen Otañok. 

“kanpoko inbertsioek ireki 
zituzten meazuloak, eta lehen-
gaiak ere Ingalaterrara, Ale-
maniara eta Frantziara espor-
tatzen zituzten”.

Andazarrateko meatokiek 
eta Mollarriko zama-lekuak 
Lehen Mundu Gerrak iraun 
zuen 1914-1918 epealdian bizi 
izan zuten egundoko mugi-
mendua, batik bat. “Gerrari 
ekin zioten Europako poten-
tziek gerra-ekonomia ezarri 
behar izan zuten; besteak 
beste, burdinaren premia han-
ditu zitzaien izugarri, arma-
mentuaren sektoreari begira. 
Testuinguru horretan ulertu 
behar da. Gerra amaitu bezain 
pronto, ordea, krisi ekonomi-
koaren zuloan sartu ziren 
potentzia horiek, eta gain-

behera egin zuen burdinaren 
negozioak. Urte gutxira, As-
teasuko meategiak eta Molla-
rriko zama-lekua itxi egin behar 
izan zituzten”.

Burdigintzaren eragina 
Asteasun
Meategietan lan egiteko lan-
gileak kanpotik heldu ziren. 
Gehienbat langile horiek sar-
tzen ziren kobazuloetan ber-
tan lan egiteko, eta batzuk lan 
tekniko edo espezifikoak be-
tetzen zituzten, hala nola, 
kobazuloetan sartzen ziren 
barrenariak, leherkarien jar-
tzaileak... Asteasuarrak ere 
meategietan aritu zirela esan 
daiteke. “Nekazaritza zen ga-
rai hartako asteasuarren lan-
bidea, nagusiki. Ekonomiko-

ki, oso sarbide mugatua zen 
hura. Hortaz, baserrietako 
kide askoko familientzat, bikain 
etorriko zen jardunbide berri 
batetik etortzen hasi zen diru 
hori”. Otañoren iritziz, langi-
le asteasuarrak “gehienbat 
zama-lanetan arituko ziren; 
halaber, meatzetik aterako 
materiala hondakinez beteta 
egongo zenez, hura garbitze-
ko ardura ere hartuko zuten”.

Nekazaritzari lotutako eus-
kal gizarte tradizionalean ohi-
koa izan da lanbideetatik ki-
rolak sortzea. Errealitate horri 
tiraka, Otañok gogoratu zuen 
barrenari edo harri-zulatzai-
leen ogibidearekin lotutako 
apustuak Asteasun ere ezagu-
tu zirela.

Bestalde, lan-baldintza go-
gorrak eta zikinak izaten ziren 
meategi horietan, eta maiz 
gertatu izan ziren istripuak 
eta hildakoak, “enpresarioen 
interes bakarra ahalik eta ira-
bazirik handienak pilatzea 
baitzen, segurtasunezko neu-
rriak alde batera utzita”.

Mollarriko zama-lekua, 1910-1920an. © ZARAUZKO UDAL ARTXIBOA. M.D.CORRAL

Izurtzu inguruan, geziak zehazten ditu eraikinaren arrastoak. (ITURRIA: IMG). 

Mollarriko kaia egun, zaharberritu ondoren. © ZARAUZKO UDALA

Andazarretako meatzeetako baten sarrera (ITURRIA: IMG).

"MINERO,  
POCO DINERO" 
ESAERA EZAGUN 
EGITEN HASI ZEN

EUSKAL HERRIAN 
EUROPAKO 
BURDINAREN  
%10 EKOIZTEN ZEN

IRUNE ALFONSO ZIZURKIL
Urte hauetako ibilian, kirol mar-
ka handiak lortu dituzue, bai 
gizonezkoen mailan, bai emaku-
mezkoenean.
Emakumea ikasterako orduan, 
askoz ere azkarragoa da, erraz-
tasun handiagoa izaten dute, 
eta nik pentsatzen dut elasti-
kotasunarekin zerikusia due-
la. Halterofilia ez da indar 
handia edukitzea, halterofilian, 
azkarra eta elastikoa izatea da 
kontua. Emakumeak oso ondo 
moldatzen dira. Europakoan 
eta mundialetan parte hartu 
duten jendea izan dugu, bai-
ta Olinpiar Jokoetan ere. Ema-
kumeetan, zizurkildarra den 
Lourdes Gorostegik munduko 
bigarren postua irabazi zuen 
eta emaitza izugarriak lortu 
zituen. Urtetik urtera izuga-
rrizko emaitza onak lortu dira. 
Taldearekin hasi eta urtebe-
tera, Espainiako txapeldun bat 
genuen- Horrekin dirudi Es-
painiako txapelketa irabaztea 
oso erraza dela, baina guztiz 
kontrakoa da. Zortea izan ge-
nuen eta gazte oso onak izan 
genituen. Askotan aipatu di-
date maisu ona izango naize-
naren kontua, baina, maisu 
onak ez badu kirolari ona, 
alferrik da. Espainiako Estatuan 

hobenetariko taldea izan dugu 
askotan, talde moduan, fina-
letan egon gara beti eta na-
zioartean ere askotan parte 
hartu dugu.
Jon Tecedor, Lourdes Gorostegi... 
Kirolari handiak pasa dira Danok 
Danena taldetik...
Jon Tecedor 19 urterekin Ma-
drilera joan zen; sei urte igaro 
zituen bertan, eta, 25 urterekin, 
itzuli zen. Ez zuen Madrilen 
jarraitu nahi. Bere amaren 
ilusioa zen Jon olinpiadetan 

ikustea eta hori lortu zuenean 
Jon erlaxatu egin zen. Etxera 
itzuli zen, familia osatu zuen, 
eta, ondoren, moto-istripua 
izan zuen. Izugarrizko markak 
lortu zituen berak eta marka 
horiek hor jarraituko dute. 
Marka horiek lortzeko sakri-
fizio handia behar da. Ilusioa-
rekin nago berriro, bi gaztetxo 
daude asko nabarmentzen ari 
direnak... Ikusiko dugu zer 
gertatzen den. Lan asko egin 
behar da.

Taldeak duen palmaresak izan 
al du merezitako errekonozimen-
durik?
Ez. Taldeak ez du merezitakoa 
jaso. Min handiena horrek 
ematen dit. Niri egin didate 
egin beharreko guztia, baina 
taldearen aldetik horren falta 
sumatzen dut. Zizurkilen, urte 
batzuetan 126 pertsona aritu 
dira parte hartzen, beraz, eza-
guna da kirola. Baina eroak 
bagina hartzen gaituzte, ez 
digute seriotasunez hartzen, 
eta halterofilia kirol serioa da. 
Guk lana gogor egin dugu, eta, 
nik, adibidez, ez banuen lana 
gogor egingo, ez nintzen pres-
tatzaile izatera iritsiko. Espai-
niako hautatzaile gisa aritu 
naiz, Espainiako entrenatzai-
le onenetarikoen artean egon 
naiz, eta lorpen horiek guztiak 
hemen egindako lanagatik 
izan dira.
Taldeko pultsularien entrenatzai-
lea izateaz gain, beste kirolari 
askoren prestatzaile lanetan ere 
aritu zara.
Erronka moduan hartu nuen. 
Gibitegi harri-jasotzailearekin 
hasi nintzen, 300 kiloko harria 
altxa nahi zuen eta laguntza 
eskatu zidan. Oso erraz altxa 
zuen. Niretzat erronka izan 
zen harri-jasotzaile bat pres-
tatzea, ondoren, beste hainbat 
etorri ziren, Aimar Irigoien, 
adibidez. Horrek ere lana go-
gor egin zuen eta marka guz-
tiak lortu zituen. Berarekin lan 
egitea zoragarria izan zen.
Nola dago taldea gaur egun? 
Gazteak hurbiltzen al zaizkizue? 
Zer esango zenioke kirol honetan 
proba egin nahi duenari?
Hurbiltzen zaizkigu, bai. Aur-
ten sei gazte ditugu erreleboa 
hartuko dutenak. Hori da behar 
duguna, jende berria. Proba-
tu nahi duenari hiru hilabe-
teko tartea eskatuko nioke. 
Zergatik hiru hilabete? 

Batis Kortajarena Danok Danena taldeko sortzailea eta entrenatzailea. AIURRI

"Sei gazte ditugu  
bi urtetan erreleboa 
hartuko dutenak"
BATIS KORTAJARENA DANOK DANENA TALDEKO ENTRENATZAILEA

Halterofiliaren trebaketan ibilbidea osatu du Kortajarenak, eta pozarren dago kirol-jarduerak 
etorkizuna duelako. Gaztetxoak badatoz, gogotsu, gainera

Kirol aspergarria da ondo 
egiten ikasi arte. Behin ikasi-
ta hobekuntzak besterik ez 
dira lortzen eta horrek satis-
fazio handia sortzen du, dis-
frutatzeko momentua izaten 
da. 
Nola ikusten duzu taldea etorki-
zunean?
Emaitza oso onak ari gara lor-
tzen gazte hauekin. Lehiaketei 
dagokionez, aurten, Espainia-
ko txapelketa guztietan parte 
hartzeko asmoa dugu, aben-
dura arte ez gara geldituko. 
Gainera, lokala lortzen dugu-
nean, eta, erakusteko irekitzen 
dugunean, izugarrizko bul-
tzada izango da.
Noiz eta nola iritsi zinen halte-
rofilia mundura?
Hamaika urterekin atletismo 
egiten hasi nintzen, ondoren, 
errugbian jokatzen eta, aurre-
rago, hemeretzi urterekin 
halterofilian hasi nintzen. 
Gurean, halterofiliako talde 
bat zegoen eta beti ikusten 
nituen entrenatzen. Batzuetan, 
probatu egiten nuen gogoa 
sartzen zitzaidan eta. Zaleta-
suna nire familiatik dator, nire 
aitonak altxa egiten zuen, bai-
ta osabak ere, beraz, hortik 
dator nire griña. Gerora, en-
trenatzaile titulua atera nuen, 
gaztetxoak prestatzea gusta-
tzen zitzaidalako, zoriontsua-
goa nintzen gazteen emaitze-
kin nireekin baino.
Danok danena taldea orduan nola 
sortu da?
1988.urtean halterofilia zeha-
ro ahaztuko nuela pentsatzen 
nuen, baina, seme zaharrenak 
eta bere lagunek Zizurkilgo 
festetan erakustaldia egin nahi 
zuten. 1990an hasi ginen tal-
de bezala Zizurkilen haltero-
filia egiten. Zizurkil goiko sei 
gaztetxok, abuztuko festetan 
plazara irten nahi zuten era-
kustaldia egitera, eta apustua 

hurrengoa zen: bakoitzak bere 
pisua altxa beharko zuen. 
Erronka hori izanik, jendea 
prestatzen hasi nintzen, ba-
rregarri ez geratzeko, izan ere, 
ez bazara halterofilian ibiltzen 
ezinezkoa da. Festetan denek 
altxa zuten euren pisua, ez da 
erraza hori lortzea. Horrek niri 
animatu egin ninduen, eta 
gazteek lanean jarraitu nahi 
zutenez, Danok Danena taldea 
sortu zen. Garai hartan, goiko 
frontoia egin berria zegoen, 
estali gabe. Handik, Pedro Mari 
Otaño ikastolara pasa ginen. 
Han 40 gazte elkartu genituen. 
Izugarrizko boom-a izan zen.
Lokalez lokal mugitzen joan za-
rete orduan… 
Lokal propiorik ez dugu izan 
sekula, zulotik zulora igaro 

gara beti. Villabonan Olaede-
rra kiroldegia egin zenean, 
Zizurkilgo udalak ere dirua 
jarri zuenez, adostasun bate-
ra iritsi ziren eta gure taldea 
bertara igaro zen. Alabaina, 
betikoa gertatu zen; gimnasio 
normalean ezin dugu entre-
natu, entrenatzerako orduan, 
pisuak jaurti egiten baititugu 
eta zarata handia sortzen da. 
Azkenean, beste zulo batean 
amaitu genuen, kiroldegiko 
beheko solairuko gela batera, 
aldamenean sauna duena eta 
izugarrizko beroa egiten due-
na… Horrelako emaitzak lor-
tuta azkenean ni ere nazkatu 
egin nintzen. Orain, udalak 
mugitzen hasi direla ematen 
du; proiektu bat dago martxan 
eta lokala lortzea da helburua. 

Halterofilia ezagutzen ez duena-
rentzat, nola definituko zenuke?
Gaztetan oinarrizkoak dira 
atletismoa, halterofilia eta 
gimnasia. Halterofiliarekin 
indarra hartzen joaten dira, 
eta atletismoa eta gimnasia-
rekin psikomotrizitatea landu. 
Horiek lagundu egiten die 
gazteei, nahiz eta ondoren 
beste kirol batean nabarmen-
du. Gaur egun, asko ikusten 
da: futbolariek eta eliteko ki-
rolari askok, pisuekin entre-
natzen dute, kirol guztietako 
prestakuntzan ikusten dira 
halterofiliako mugimenduak, 
beraz, ez da txarra izango. Ki-
rol heziketa falta dela azpima-
rratuko nuke, eskolatik hasi 
behar duen heziketa. 
Halterofiliaren gainean mito asko 
dago. Zer duzu esateko?
Mito horiek ez dute zentzurik. 
Gaizki egiten baduzu minak 
izango dituzu, beste kiroletan 
gertatzen den bezala. Dakien 
pertsona batekin ikasi behar 
da, pausuak ondo egin behar 
dira eta dakienari kasu egin.

2019. urteko Danok Danena taldeko kide batzuen irudia, sariak eskuetan, Beharzana frontoian. AIURRI

"EMAITZA OSO 
ONAK LORTZEN ARI 
GARA TALDEKIDE 
GAZTEEKIN"

"OINARRIZKOAK 
DIRA ATLETISMOA, 
HALTEROFILIA ETA 
GIMNASIA"

Villabonan barrena eragile ugarik hartu zuen lekukoa. AIURRI Sacemeko zubitik aurrera, Korrikak Tolosarako bidea hartu zuen. AIURRI 

ERREDAKZIOA AMASA-VILLABONA
Poza, eta euskaldun izatearen 
harrotasuna. Horiexek ziren 
lasterkari askoren sentsazioak, 
apirilaren 8ko goiz hartan. 
Korrika bertatik igaro zen, eta 
gizarte zabalak bat egin zuen 
AEK-k bi urtez behin antolatzen 
duen ekimenarekin. Euskara-
ren alde antolatzen diren eki-
menei dagokionez, parekorik 
ez du Korrikak. 

Korrikaren aldeko oihua 
eskualdean barrena
Gogoangarria izan zen Korrikaren agerraldia, eskualdean: normaltasun berria gozatzen hasteko 
lehen hitzordu jendetsua izan zelako, eta euskararen aldeko ekimen ezagunak euskaltzaleak 
hunkitzeko gaitasuna duelako 

Indar bereziko unea izan zen irudikoa, merkatariak elkar hartuta lekukoa eramaten aritu zirenean. AIURRI 

KORRIKA | 2022

Larrauldarrek ere lekukoa eraman zuten, Villabona aldean. AIURRI Juan Krutz Igerabidek eraman zuen lekukoa, Adunako herrigunean. AIURRI 

Adunako Herri Eskolako ikasleak, Korrika noiz iritsiko zain. AIURRI 

Zizurkilgo Eskola Kirolako kideak, Bukalai dantza taldeko kideekin batera. AIURRIBillabona futbol taldeko kideak, suziri eta guzti. AIURRI 

Buruhandiak ere agerpena egin zuen Korrikan, Joxe Arregi plazan. AIURRI 

KORRIKA  | 2022

2022-04-29  AIURRI BETERRI-AIZTONDOKO HAMABOSKARIA 23

KORRIKA  | 2022



2020ko martxoaren 14an, dena prest zen Txapel 
egunaz gozatzeko. Pandemia dela-eta itxialdia ezarri 
zuten, hainbat astez luzatu zena. Orduko 'txapelduna' 
nor izango zen iragarrita bazegoen ere, aitortza jaso 
ezinik geratu zen Alex Inza Egarri tabernako arduraduna. 
Antolatzaileek gogora ekarri dutenez, "bi urte 
gorabeheratsu izan dira, baina berriz elkarrekin 
gozatzeko uneak badatoz. Horren erakusle bueltan da 
Txapel Eguna. 2020ko txapelduna bera zen eta, bi urte 
beranduago bada ere, jasoko du txapela, Alex Inza, 
Egarriko Alex-ek". Zizurkildarren aitortza kuttuna 
jasotzeko arrazoiak honako hauexek dira, Jai 
Batzordearen ahotan: “Alex Inza bezalako pertsonek 
garrantzi berezia dute herria, komunitatea egiterakoan. 
Alexek etxean sentiarazi ditu Egarrira sartu diren 
zizurkildar oso ezberdinak, izan Elbarrenakoak zein 
herrigunekoak, gazteak, helduak zein adinekoak. Beti 
dago prest, gainera, herri ekimenetan laguntzeko, 
festetan edo bestelako ekimenetan. 27. edizioa duen 
Txapel Egunaren helburua ez da inoiz izan lorpen 
handiak goratzea, herri giroan garrantzia duten horrelako 
herritarrak aitortzea baizik. Horregatik Zizurkil goiko jaiak 
antolatzea helburu nagusi duen festa batzordeak 
herrigunetik haratago begiratu nahi izan du aurtengo 
txapela jartzerakoan eta zizurkildar guztiekin tratu 
atsegina izaten hamarkadak daramatzan Alex Inza 
herritarrari jarriko diogu Txapela”. Afalostean iritsiko da 
une berezia, Alatzne Etxaburua aurreko txapeldunak 
txapela jarriko dionean. Haritz Mujika eta Amaia Agirre 
bertsolariek girotuko dute afalostea. "Txapela jantzita 
egunaz gozatzera" dei egin diete zizurkildarrei.

Txapela Eguna, datorren apirilaren 30ean.  
Egitaraua

10:00-13:00 Nesken pala txapelketa Intxaur frontoian.
16:00 Txapeldunen mus lehia, Zentroan.
17:30 Bukalairen dantza emanaldia Intxaur frontoian.
21:00 Afaria Iriarten. Menua: Arrain zopa, Oilaskoa 

patatekin, etxeko tarta, kafea eta txupitoa.  
26 euro. Txartelak salgai Iriarten eta Egarrin.

Alatzne Etxaburua eta lagunak, 2019ko edizioko Txapela Egunean.

Txapel eguna, bueltan

ERREDAKZIOA ZIZURKIL
2020ko martxoaren 14an os-
pakizun gutxirako zegoen eus-
kal gizartea, eta, oro har, mun-
dua. Koronabirusak Asia eta 
Italia gogor kolpatu ostean, 
itxialdia ezarri zen Euskal He-
rrian. Jaiaren ateetan, Alex 
Inza pozarren zegoen Txapel 
Eguneko aitortza jaso behar 
zuelako. Bi urte gogor eta lu-
zeren ostean, iritsi da unea. 
Orduan eta orain pentsatuko 
eta esango duenaren artean 
ez da alde handirik izango, 
zizurkildar peto-petoa senti-
tzen baita. Ez hango, ez he-
mengo. Zizurkildar, besterik 
gabe. Bikain adierazi zuen 
ideia hori bi urte atzera egin-
dako elkarrizketan: "Zizurkil 
bakarra defendatu izan dut; 
ez dut bereizten gora eta behe-
ra. Zizurkil bakarra, horixe 

eduki dut buruan beti. Zizur-
kilen jaio nintzen eta zizurkil-
darra naiz; ez goikoa eta ez 
behekoa. Herrian ondo ikusiak 
gaude eta eskertu egiten da 
gurekin gogoratzea. Lotsa 
eman arren, ohorea ere bada 
eta aukera polita iruditzen zait 
goi eta beheko muga hori haus-
teko".

Bezeroa zaintzea, horixe da 
bere sekretua: "Garagardoa 
berdina da leku guztietan, 
beraz, bezeroekin asmatzen 
saiatu behar dugu, ez dago 
beste misteriorik. Askotan 
psikologoaren papera ere be-
tetzen dugu. Herriko medikuak 
gara gu eta bakoitzari bere 
botika ematen diogu".

"Egarriko Alex" gehienetzat, 
"Alex Pamuñokoa" gertukoen-
tzat. Merezitako aitortza jaso-
ko du Alex Inzak.

"Zizurkil bakarra 
defendatu izan dut; 
ez dut bereizten 
gora eta behera"
Alex Inza "Egarriko Alex" moduan ezaguna da, aski ezaguna. 
Barraren bestaldean atsegin izateak ekarri dion 'ospea' da

Alex Inza zizurkildarra, 2020ko itxialdiaren ateetan egindako argazkian. AIURRI

JAIAK | ZIZURKIL 2022



APIRILAK 29
OSTIRALA

17:00 Txosnaren muntaia, 
auzolanean. 
Jai batzordeak 
hurbiltzeko deia 
luzatu die auzotarrei.

APIRILAK 30
LARUNBATA

16:30 Txupinazoa eta 
Simonen jaitsiera. 
Merienda. Zezen 
txikiak eta poniak.

16:30 Mus txapelketa 
eskola txikian. 
15:45tan 
izen-ematea.  
16 urtetik 
gorakoentzat eta 
bikoteko bat 
gutxienez 
Asteasun 
erroldatutakoa.

19:30 Agurtzane eta Ion 
Elustondo 
trikitilariak. 
Buruhandiak.

20:30 Parrillada eta 
barrikotea 
Zimiteriyuan.

23:00 Zezen suzkoa. 
Erromeria:  
Agurtzane eta Ion 
Elustondo.

MAIATZAK 1
IGANDEA

11:30 Meza Santa Kruz 
ermitan.

11:30 Bizigoitiberak. 
Bizikleta eraman 
behar da, 
derrigorrez. 
Hamaiketakoa eta 
toka txapelketa.

17:00 Herri kirolak: 
Julen Gabirondo 
eta Araitz 
Mugerza 
aizkolariak eta 
Udane Ostolaza 
eta Aroa Sanchez 
harrijasotzaileak. 
Buruhandiak. 
Ondoren Izer eta 
Alabier 
trikitilariak.

2017ko apirilaren 30eko parrillada. AIURRI

Elizmendiko jaiak

ERREDAKZIOA ASTEASU
Intzidentzia-tasa apala, mu-
sukorik gabeko lehen egunak... 
gizarte bizitza lehengora itzul-
tzeko aroa berrabiarazi dela 
dirudi. Eta horrekin batera, 
inguruotako ospakizunak. 
Santa Krutz jaiak ospakizun 
kuttunak dira andoaindarren-
tzat eta baita Asteasuko Eliz-
mendi auzokoentzat. Egitaraua 
osatu dute, eta jaiaz gozatze-
ko aukerarik ez da faltako. Hori 
bai, auzotarren laguntza beha-
rrezkoa izango da txosna he-
rrikoia prestatzeko. Ostiral 
arratsaldean egin dute hitzor-
dua, eta auzotarrei bertara-

tzeko dei egin diete. Jaiaz 
gozatzeko lan pixka bat egin 
beharko da lehenik.

Parrillada, larunbat gauez
Soka egitasmoa apirilaren 
hasieran aurkeztu zuten As-
teasun, gazteak eta ez hain 
gazteak herrian errotu eta 
saretzeko asmoz. Egitasmo 
horren alde bideratuko da 
larunbat gaueko parrilladatik 
eta txosna herrikoitik ateratzen 
den dirua. Eta diru horrekin 
Oin Herri elkarteak Euskal 
Herrian bideratzen ari den 
egitasmoak ezagutzeko auke-
ra izango da.

2009ko jaietako erromerian ateratako argazkia. AIURRI

Santa Krutz jaien 
itzulera, txosna 
herrikoia eta guzti
Asteasuko Elizmendiko Zimiteriyuan parrila-jatea eta barrikotea 
larunbat iluntzean. Zezen suzkoarekin osatuko da gaua

JAIAK  ASTEASU  |  2022

1. Gaileta-kaxa baten kartoia erabiliko dugu atzealdetik. 2. Hartz nagia egiteko, 
lehenik gorputza marraztuko dugu. Barre moduko bat egin. 3-4. Gero burua eta 
zango-besoak egingo dizkiogu. Azkenik, xehetasunak marraztuko dizkiogu (begiak, 
sudurra...). 5. Marrazkiari beste kartoi bat itsatsiko diogu 
atzealdetik. 6. Kola lehortutakoan, ertzetik ebaki. 7-9. Ertza 
errotulagailu beltzez pasa eta ondoren kolore pixka bat eman. 
Hartz nagiaren kasuan arkatzak erabili ditugu, gorilaren 
kasuan alkoholezko errotulagailuak. 10-11. Orain arropa-
matxardak itsatsiko ditugu atzealdean. Hartz nagiari bi 
matxarda kolatuko dizkiogu, eta gorilari, berriz, bakarra.12. 
Zintzilika ezazu zure gorila edo zure hartz nagia nahi duzun 
tokian (sokan, kablean, lanparan, gortinan...).

Hartz nagia? Gorila? Oihaneko animalia basati bat egingo dugu eta zintzilik jarriko dugu, haien 
ekosistemak errespetatu eta zaindu behar ditugula gogoratzeko; eta politak direlako, jakina.

ESKULANA etxean egin, argazkia atera eta bidali Aiurrira: diseinua@aiurri.eus Egilea: Garbiñe Ubeda

HARTZ NAGI BAT GORTINETAN HARTZ NAGI BAT GORTINETAN 

PLAZAN BAZAN

MATERIALA:
• Arkatza
• Goma
• Kartoia 

• Errotulagailu beltza
• Guraizeak
• Margoak
• Kola 

• Arropa 
zintzilikatzeko 
matxardak (hobe 
egurrezkoak)

1

2

3

4

5

6

7

8

9 10

11

12

1-2-3. Kanela makilatxo bat eta limoi-azal puska txiki bat esnetan jarri 
eta irakin. Hozten utzi, ontzi zabal batean. Bitartean, ogi zaharra 2 cm 
inguruko lodieran xerratu. Ogi xerrak esnetan beratzen utzi. Busti daitezela 
ongi, bi aldeetatik. (ordu erdi inguru beharko du). Oso gozozale direnek 
azukre koilarakada bat nahas diezaiokete esneari. 4. Ogi xerrak esnetatik 
atera, apur bat xukatu, eta arrautzan pasa. 5. Ondoren, frijitu (oliba olioan 
bada, hobe). Bi aldeetatik gorritu. 6. Zartaginetik atera eta sukaldeko 
paperean utzi olio soberakina lehortzeko. Azkenik, plater batean jarri, 
azukre-hautsa bota gainetik eta jateko prest daude.

TORRADA, ASTE SANTUKO TORRADA, ASTE SANTUKO 
OHITURAOHITURA

OSAGAIAK

ERREZETA etxean egin, argazkia atera eta bidali Aiurrira: diseinua@aiurri.eus   

PLAZAN BAZAN

EGILEA:  
GARBIÑE UBEDA 

• Ogi zaharra
• Esnea 
• Kanela
• Limoi-azala
• Azukre-hautsa
• Oliba olioa

Aukeran
• Azukre pittin bat 
(oso gozozale 
direnentzat)

1

2

3

4 5 6

ERAKUSKETA

ANDOAIN 
Punctum
Pedro Gaztañagaren artelanak. 
Ohiko ordutegia.
Azken eguna: Apirilak 30.

Kanpezu, 50 urte
La Salle Berrozpeko kanpaldien 
ibilbidea.
Maiatzak 6 - 28.

DANTZA ZIKLOA

ANDOAIN 
Haatik 
"Ur bizitan" ikuskizuna.
19:00, Bastero. 
Maiatzak 20, ostirala.

Dantzaz
"Basotik itsasora" ikuskizuna.
19:00, Bastero.  
Maiatzak 27, ostirala.

Urki
Ikasturte amaierako ikuskizuna.
12:00, Bastero.  
Maiatzak 29, igandea.

TAILERRA

ZIZURKIL 
Enkuadernazioa
Herritarron jakintza. Eskuetatik 
eskuetara, etxeetatik plazara.
10:00, Iriarte Etxea 
Apirilak 30, larunbata.

MUSIKA

ANDOAIN 
Latin Fest
Andoaingo Udal musika eskolako 
Bandak emanaldi berezia 
prestatu du, Santa Krutz jaiak 
direla eta.
12:00, Bastero. 
Maiatzak 1, igandea.

Muskulo, Marc Ribot
Nazioartean aski ezaguna den 
musikaria da Ribot. Haiekin 
batera Muskulo talde euskalduna.
19:00, Bastero.  
Maiatzak 6, ostirala

Gauekoak
Kukai dantza taldearen 
ikuskizuna.
19:00, Bastero. 
Maiatzak 13, ostirala.

Piano kontzertua
Txikiludioak emanaldia, Uxue 
Rinconen eskutik. Emanaldi 
berean Javier G. Sarmientoren 
piano errezitaldia.
12:00, Bastero.  
Maiatzak 14, larunbata.

Marunica
Roberto G. Alonso konpainia.
12:00, Bastero.  
Maiatzak 15, igandea.

AMASA-VILLABONA  
Txomin eta Urbil Artola
20:30, Gurea antzokia. 
Apirilak 29, ostirala.

OSPAKIZUNAK

ZIZURKIL 
Txapel eguna
Egarri tabernako Alex Inza izango 
da aurtengo txapelduna.
10:00 Emakumeen Pala 
txapelketa Intxaur frontoian. 
13:00tan finalak. 
16:00 Mus lehia zentroan. 
17:30 Bukalai Intxaur frontoian. 
21:00 Txapeldunen afaria Iriarte 
jatetxean.

ASTEASU 
Elizmendiko jaiak
25. orrialdean egitarau osoa.
17:00 Txosna jartzeko deialdia. 
Apirilak 29, ostirala. 
Ospakizun ezberdinak, 25. 
orrialdean ikusgai. 
Apirilak 30-Maiatzak 1.

ANDOAIN 
Santakrutzak
Aiurri.eus webgunean eta 
astekarian jaiei buruzko 
xehetasunak.
Apirilak 29-Maiatzak 3.

ANTZERKIA

AMASA-VILLABONA 
Perez sagutxoa
17:00, Gurea antzokia. 
Maiatzak 1, igandea.

TOPAKETA

LARRAUL 
Gipuzkoako Errotagintza 
topaketa
10:00, ongietorria. Txuringain 
errotara bisitaldia. Izena eman 
beharra dago, aurretik: 634 289 
327 / kultura@larraul.eus.  
Apirilak 30, larunbata.

DABID ARGINDAR

AMASA-VILLABONA, ANDOAIN Bengoetxeari agurra
Behar Zana eta Gazteleku pilota elkarteek antolatuta.
Apirilak 29, ostirala. 20:30. Arrate pilotalekua. 
Apirilak 30, larunbata. 17:30. Behar Zana frontoian.

AMASA-VILLABONA

GUREA ZINEMA

Nuestros cuerpos son sus 
campos de batalla (DOK)
Apirilak 28, osteguna. 19:30.

Go Fish. Salvemos el mar
Maiatzak 14, larunbata. 17:00.
Maiatzak 15, igandea. 17:00.

En su punto
Maiatzak 7 lar. 19:30, 22:00.
Maiatzak 9, astl. 20:30

Alcarras
Maiatzak 14, lar. 19:30, 22:00.
Maiatzak 15, ig. 19:30.
Maiatzak 16, astl. 20:30.

ANDOAIN

BASTERO

Sonic, la película 2
Maiatzak 7, larunbata. 17:00.
Maiatzak 8, igandea. 17:00.

Go Fish. Salvemos el mar
Maiatzak 14, larunbata. 17:00.
Maiatzak 15, igandea. 17:00.

El secreto de Vicky
Maiatzak 21, larunbata. 17:00.
Maiatzak 22, igandea. 17:00.

Fireheart
Maiatzak 28, larunbata. 17:00.
Maiatzak 29, igandea. 17:00.

Alcarras
Maiatzak 7, lar. 19:30, 22:00.
Maiatzak 8, ig. 19:30.
Maiatzak 9, astl. 19:30, 22:00.

El hombre del norte
Maiatzak 14, lar. 19:30, 22:00.
Maiatzak 15, ig. 19:30.
Maiatzak 16, astl. 19:30, 22:00.

ZINEMA

OHARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

APIRILAREN 29TIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

ZORION-AGURRAKkorrikako materiala

ZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAK

ANDOAIN
Zorionak Oier
Oier Muñozek 10 
urte bete ditu 
apirilaren 19an. 
Zorionak eta ondo 
ospatu! Muxu 
potolo bat, 
etxekoak.

ANDOAIN
Pello Lopez
Zorionak zure 11. 
urtebetetzean! 
Ziur hamaika 
abenturaz 
betetako urtea 
izango dela hau 
ere! hamaika 
muxu, etxekoak.

ANDOAIN
Zorionak bikote!
Inge eta Unaxek apirilean 7 eta 10 urte 
bete dituzte. Zorionak bikote! Orain arte 
bezain jator izaten jarraitu. Asko maite 
zaituztegu. Muxu handi bana. Aiton-
amonak

AMASA-VILLABONA
Zorionak bikote!
Apirilaren 3an Unai Gerrikok, 12an Julen 
Arrastoak, 8 eta 4 urte bete zituzten 
lehengusu bihurriek. Eta bai ondo ospatu 
ere! Muxu bana eta urte askoan! Etxekoak.

ANDOAIN
Zorionak Malen
Apirilaren 25ean, 
15 urte beteko 
dituzu, jarraitu 
orain arte bezain 
jator. Asko maite 
zaitugu!  
Etxekoak.

ANDOAIN
Zorionak, Mario!
Apirilaren 27an 4 
urte beteko ditu 
Mariok! Aiurriko 
erredakziotik gure 
zorionik beroenak 
taldeko txikienari! 
Jarraitu bazterrak 
loratzen!

ERREDAKZIOA ANDOAIN
Eskerrik asko parte-hartzaile 
guztiei. Ikusten duzuen mo-
duan, harpidedun izateak 
saria dakar. Harpidedun uga-
rik parte hartu du, baina orain-
goan irabazlea bakarra izan 
da. Bi botila etxera eramango 
ditu zozketan zorionekoa izan 
dena:

• Begoña Ibarguren Murua.

Zozketa berria martxan
Andoaingo Kale Nagusiko Ku-
kutei harategiko erosketa-txar-
tela izango da hurrengo zoz-
keta. Irabazleak 30 euroko 
erosketa egin ahal izango du 
harategian. Bertako produktu 
goxoez gozatzeko aukera bi-
kaina, beraz, harpidedunen 
esku egongo da.

Zozketa berrian parte har-
tzeko maiatzaren 6a bitarteko 
epea dute harpidedunek. 
Parte hartzeko moduak:
Whatsappa: 619 163 537.
Emaila: diseinua@aiurri.eus.
Telefonoa: 943 300 732.

ZOZKETA

Begoña Ibarguren Murua harpidedunak 
eramango du etxera La Almazarako olioa

• Angel Feliciano Jauregi Legarra. Apirilaren 11n,  
Asteasun

• Anttoni Urruzola Esnaola. Apirilaren 21ean, Asteasun
• Loli Olasagasti Arzallus. Apirilaren 24an, Adunan
• Luisa Cambero Rodriguez. Apirilaren 24an, Zizurkilen
• Antonio Otegi Mendizabal. Apirilaren 9an,  

Amasa-Villabonan
• Jose Antonio Amondarain Bereziartua. Apirilaren 13an, 

Amasa-Villabonan
• Antonio Perez Fernandez. Apirilaren 13an, Amasa-

Villabonan
• Santiago Garmendia Otegi. Apirilaren 18an, Amasa-

Villabonan
• Rosa Amategi Mendizabal. Apirilaren 5ean, Andoainen
• Josu Olazabal Ezeiza. Apirilaren 11n, Andoainen
• Antonia Fernandez Aranguren. Apirilaren 14an,  

Andoainen

HERIOTZAK

ESKOLAK
Hizkuntza eskolako 
irakasleak frantse-
seko klaseak ema-
ten ditu: EOI diploma 
l o r t z e k o ,  m i n -
tza-praktikarako, 
enpresetarako kla-
seak,  
20 euro orduko.  
693 692 823 - 665 
719 827

LANA

Pertsona euskaldun 
bat behar dugu Lan-
broa Tabernan lan 
egiteko. Interesa-
tuak kontaktuan 
jarri lanbroataber-
na1@gmail.com 
emailean edo 659 
039 922 telefono 
zenbakian. 

PARTE 
HARTZEKO

Emailez: 
diseinua@aiurri.
eus  
Whatsappez:  
619 163 537 
Tel.: 943 300 732 
Bulegora etorrita:  
Arantzibia 4-5, 
behea. ANDOAIN

MERKATU TXIKIA

ANDOAIN
Urte askuan Ane
Ondo pasa 
Santakrutzak eta 
bereziki 
maiatzaren 3a. 
Muxu asko 
etxekoen 
partetik!!!

ILUSTRAZIOA
EGILEA:  
OLAIA ZAPIRAIN 

GAIA:  
SANTAKRUTZAK 2022

